СТЕНОГРАФСКИ БЕЛЕШКИ

од Првото продолжение на 74-тата седница  
на Собранието на Република Македонија, одржана на 22 октомври 2013 година
Седницата се одржа во Собранието на Република Македонија, сала 1, со почеток во 11,07 часот.
Седницата ја отвори и на неа претседаваше господин Трајко Вељаноски, претседател на Собранието на Република Македонија.

Трајко Вељаноски:  Дами и господа пратеници,

Продолжуваме со работа по Седумдесет и четвртата  седница на Собранието на Република Македонија.

Пратениците: Борислав Стојменов, Васил Пишев, Нада Станчевска, Ристо Манчев, Тито Петковски, Фијат Цановски, Маринела Маринчиќ Тушева, Мендух Тачи, Али Ахмети, Рафет Муминовиќ   ме известија дека се спречени да присуствуваат на седницата.
Tочка 12 - Дополнет предлог на закон за изменување и дополнување на Законот за инспекциски надзор - второ читање. 
Продолжуваме со претресот по членовите 9,11,12,16,17 и 18 на дополнетиот предлог.

Госпоѓа Весна Бендевска има процедурално, повелете.

Весна Бендевска: Во овој момент во тек се Комисиите за труд и социјална политика, Комисијата за земјоделство шумарство и водостопанство. Првата комисија разгледува шест закони на својот дневен ред, а Комисијата за земјоделие разгледува исто така повеќе од шест закони. Салата е празна. Во 10,30 часот започна со работа и Комисијата за образование. 

Јас навистина сметам дека е опортуно и паметно, иако еве колегата кој е прв пријавен за збор ќе дебатира во своето време, согласно Деловникот, но ве замолувам бидете и имајте во предвид дека има еден куп пратеници кои учествуваат на седниците на работни тела. Дури да ја завршите оваа точка, вие повторно не ќе можете да мрднете со гласање по ниту еден закон, како што и вчера тоа се случи. Злоупотребата на членот 165, кога јасно покажува дека се потешко и потешко собирате кворум, може да упатува на две работи. Или не ја водите седницата согласно Деловникот што е очигледно или имате сосема погрешни проценки и намери. Во секој случај никогаш како сега Собранието не било толку неефикасно.
Трајко Вељаноски: Благодарам.

Следен за збор е господинот Пауновски Стојко, повелете. 

Стојко Пауновски: Колешке Весна Бендевска, бадијала се сите работи кои што ги кажуваме, ама она што денес сакам овде од оваа говорница да го изнесам е токму онаму од каде што доаѓам. Барем на некој начин да кажеме дека луѓето за кои што зборуваме треба да зборуваме со одреден респект. За среќа тука е заменик министерот за информатичко општество кои што се и предлагачи на овој закон, кои што кога разговараме сигурно треба да кажеме дека единственото нешто од каде што доаѓаат сите проблеми или сите убави работи во една држава, а тоа е оној кој што ја води таа држава. Да зборуваме за инспекциски надзор и да фрламе дрвја и камења по инспекторите е жално за оние кои што ја обавуваат функцијата во име на државата и за државата. Од друга страна прашањето е дека таа инспекција сите тие инспекции кои што се создадени во државата за да воведуваат ред и поредок од страна на Владата се користи како алатка за заплашување, за сеење страв и за правење од тие луѓе кои што заработуваат парче леб од нивната професија, да се прави еден вид на монструми кои што мораат да казнуваат и мораат да ги прават сите оние работи кои што ќе им бидат наложени од Владата на Република Македонија. 
Она што ни се предлага со овој закон, токму се однесува на прашањето што треба да бидат инспекторите и кој тоа со нив ќе манипулира. Ние имаме предлог на закон и предлог законско решение каде што наместо да се трудиме инспекциските служби да се доусовршуваат, инспекциските служби да добиваат и професионално да напредуваат, ние за инспекциските служби формираме едно тело директно под капата на власта кое што тело ќе биде со седум вработени, кое што тело ќе добива плата од преку 1 500 евра по оној коефициент кој што е сега, повеќе од министер, да не зборуваме од пратеник и на крај во тоа тело, кое што тело пак ќе биде под власта ќе бидат ставени сите инспекции и сите инспектори. Наместо да нормално си ја вршат работата тие ќе гледаат што ќе каже Инспекцискиот совет за нивната работа, дали тие не се замерлиле со тој Инспекциски совет, дали она што го работаат им се допаѓа или не на Инспекцискиот совет, едноставно ако кажеме дека мерак им е на инспекторите да одат и да казнуваат, дури и мали дуќанчиња кога ќе кажете па има и одредени казни кои овие денови дојдоа и  ми донесоа записник, замислете за лизгав под му поднеле 2500 евра казна. Токму тие инспектори, сигурно самоиницијативно, сигурно оние кои што се прави инспектори, за што знаете вие овие седум години напикани се толку луѓе кои што имаат легитимации кои што не знаете дека работаат во одредено подрачно одделение, а ќе дојдат со легитимација и ќе ви се претстават како инспектор, бидејќи добиле налог од некого и тие мораат да си ја завршат работата и мораат да бидат истите оние субјекти и казнети. Во спротивно до сега ако некој каже дека овој инспекциски совет и од денес почнуваат инспектроите некој да ги контролира. Па зарем и до сега инспектроите не беа контролирани и не добиваа налози од своите претпоставени, дали се тоа координатори, дали се тоа началници на инспекторите, дали се тоа директори на подрачни одделенија, дали е тоа нивниот генерален директор. Сега ако вие сакате да направите, а не сакате ништо друго туку седум луѓе да ги вдомите со огромна плата, седум луѓе кои што ќе сеат страв, не сега кај граѓаните, сега ќе сеат страв кај инспекторите за да посредно инспекторите тој страв го пренесат директно на субјектите кои што ќе бидат контролирани. 
Таков закон, почитувана заменик министерке ниту ќе подржиме, ниту сакаме да подржиме, ниту во името на оние кои што не бирале, а тука се поголем број и на инспектори, сакаат да си ја заштитат својата чест и углед и сигурно дека со ова што вие денес го носите не почнуваат инспекторските работи од денес па натаму, постоела, ќе постои и потребно е да постои, но и  досега имала инспекцијата контрола, а во последно време секој оној кој што е поискусен инспектор ќе ни каже дека не можам ништо да правам и морам да ве казнам и за мал прекршок, бидејќи гледајте позади мене и со мене е ставен еден помлад  инспектор кој што наместо да обучувам тој служи како шпиун за да ме шпиунира и да кажува како јас работам. Тоа ни се случува денес во  Република Македонија и ние затоа ќе носиме закон со кој што покрај сите оние работи кои што ги кажувате како треба да дојдат инспекторите до звањето инспектор, а сите тие знаеме и дека веќе и постојат. Како тие ќе добиваат лиценца и што треба да направат за да добијат лиценца? Кој е тој што ќе им ја дава лиценцата и кој е тој што ќе има ја одзема лиценцата? И ако видите кои се тие луѓе кои што ќе бидат егзекутори на оние кои што нема да бидат послушни, ќе прочитате во инспекцискиот совет.Тој инспекциски совет од седум луѓе кој што велите дека ќе земете од сите инспекции по еден човек, инспектор за градежништво, земјоделие, животна средина и да не ги набројуваме и другите, сега вие од тој совет од повеќе бранши каде што знаеме дека секој си има способност за една одредена струка, вие велите дека овој инспекциски совет составен од вакви кадри ќе одлучува каде да се праќа контрола, па дури сте предвиделе и казни, ако не пратат некаде контрола да ги следат работите на инспекторите, дали ќе ја завршат онака како што тие што им рекле. Инспекцискиот совет е тој на крај што поради неработење и поради тоа што предлагате секој пет години, наместо искуството да биде пресудно за да биде некој инспектор способен и инспектор кој што ќе ги обавува државните работи, вие правите секој пет години да тие полагаат лиценца  дури и предвидувате ако не ја положи лиценцата за инспектор, не да го префрлите на друго работно место кое што е пониско, туку да остане без работа. 
Ајде сега кажете дали со овој закон ги заштитувате инспекторите или правите од инспекторите една машинерија, алатка во рацете на Владата преку инспекцискиот совет за да тие пошто потоа на крај, сите оние субјекти кај кои што ќе направат записник да бидат истите и казнети. На ниту еден испектор не му е главната цел да влезе и да некого казни, ама кога имаш од позади притисок дека мораш да влезеш таму и таму и да најдеш одредени работи и да ги казниш, како што вие предвидувате некаде ќе праќате и цел тим на инспектори од различни бранши за да ја завршеле работата што побрзо. Сметајте сите субјекти кои што ќе бидат подложни на ваква контрола, ако не му најде ништо Пазарната инспекција, ако не му најде ништо Трудовата инспекција, ако не му најде ништо земјоделската инспекција, од сите оние седум инспектори кои што ќе му ги пуштите еден да најде, еден ќе состави записник и тој еден ќе го казни истиот тој субјект. Што ќе направите ако сите овие седум инспектори најдат кај соодветниот субјект некаква ситна неправилност, а вие во вашите закони немате за ситена и крупна неправилност и затоа вчера дофрлувавте дека 35% била сивата економија и затоа сте донесувале вакви закони. Ова се закони директно насочени против инспекторите, а дека 35% е сивата економија тое вие го кажавте, ваши претставници, а сивата економија не ја прават ниту малите дуќанчиња, ниту инспекторите, ниту пак малите субјекти. Сивата економија е од царината, увозниците, производителите на големо и дисктрибутерите на големо. Се друго е замајување на јавноста. Благодарам. 
Трајко Вељаноски: Благодарам. 

Има збор госпоѓа Бендевска Весна, повелете. 

Весна Бендевска: Во нормални демократски земји инспекциските служби се вонредно важен сегмент во спроведување на правото. Република Македонија одамна не е нити нормална, нити демократска земја,а од вчера 21 октомври, владеењето на правото замре. Слободата на говор е веќе почината и затоа кога говориме за еден закон како што е Законот за инспекциски надзор во режимска Македонија морам да констатирам дека ова е уште 5еден режимски закон. Закон за рекет. Закон за малтретирање и казнување. Закон за дисциплина на кичмата. Ова е закон за партиски и државен терор и врз граѓаните и врз фирмите. На 5 септември, претседателот на Владата Гуревски ја нареди како ученичиња зад него стоеја цела Влада без малку, сите министри и промовираше нов пакет од три закони со кои како што кажа и се разбира, ова ќе го говорам со огромна иронија  дека со новите закони за прекршоци, со новиот закон со кој што ќе се формира ново државно тело кое ќе го спроведува инспекцискиот надзор и ќе контролира да не случајно некој граѓанин остане без прекршок изречена казна и глоба. И овој закон од 5 септември до денес паднаа два закони. 
Навистина горда сум што сум член на опозициона пратеничка група која успеа да се избори во интерес на граѓаните и на фирмите да паднат два рекетарски закони и закони за мелтретирање. Зошто со новиот закон за прекршоци Груевски предвидуваше физичко лице да може да добие прекршочна казна од 40 000 евра, а физичко лице кое има своја фирма, без оглед дали е трговец поединец и друго, лична казна да има до 60 000 евра. Рековме стоп на тоа и навистина сакам да изразам задоволство што успеавме да го натераме аздисаното веќе раководство  на ВМРО ДПМНЕ да го повлеќе овој закон. Останува единствено законот за инспекциски надзор и сега тој во себе ќе мора да инкорпорира механизми со кој навистина ќе мора да го спроведе веќе замисленото во кабинетот на Груевски, секој да е казнет, секој да плати казна. Видете во перфидноста на идејата лежи следното: со овој закон, ем ќе се малтретираат инспекторите кои ќе мора наново и наново да плаќаат и да полагаат и испити и лиценци, ама нивното малтретирање ќе е мотивирано единствено со тоа што ќе мора да прифатат норма во изрекување на казна. Нема веќе милост. Граѓаните ќе мора да бидат казнувани. Значи, со буџетски пари од кои ќе се плаќаат инспекциските служби и богато платениот нов државен орган, инспекциски совет во кој седум партиски војници и на ВМРО ДПМНЕ и на ДУИ ќе земаат месечна плата од 1500 евра, ќе обезбедат и ќе мора да испорачаат притисок врз граѓани и фирми, класичен, политички и партиски притисок. Така ВМРО ДПМНЕ и ДУИ ќе се стекнат со моќ и влијание, ќе шират страв и терор, дополнително ќе си ги вдомат своите партиски кадри, не само како членови на ова ново тело, како што е инспекцискиот совет. Во инспекцискиот совет нели има можност од пари на граѓаните на Република Македонија да се плаќаат и нови партиски вработувања за стручни служби. Што е јабитно? Некој близок околу Груевски и фамилијата или министерот ќе добие можност приватна фирма да го спроведува испитот.Лакрдија, ама сето ова значи само едно едно. Избори се ближат. И ВМРО ДПМНЕ ќе ги искористи како што до сега веќе видовме и сме сведоци сите механизми со кои што ќе може, со наши пари да ги корумпира гласовите на граѓаните. Не може некој што кренал рака и малтретира свои граѓани и народ, веќе да очекува сериозна и искрена подршка за неговите политики. 7,5 години единствена политика што е испорачана е политиката на страв и на терор. Република Македонија е единствената земја во која новинар добива 4,5 годиншна казна за напишан текст. Тоа е единствениот и драстичен пример како се монтира класична цензура кон цело новинарство. Република Македонија е единствената земја во која новинари, опозиционо насторени гинат, а истрагата тапка во место. Република Македонија е веќе единствената европска земја со кандидатски статус во кој политички затвореници се затвараат и се судат со политички монтирани процеси.  
Во Република Македонија граѓаните, додека е Груевски  и неговата орда на власт мора да знаат дека ќе го трпат овој терор и притисок, секојдневно, а пратениците од владеачкото мнозинство се задолжени да аминуваат нови и нови форми со кои ем ќе се полни празниот буџет, парите што од нивните џебови ќе се одлеваат повторно ќе одат во споменици, бронза и камен се само затоа да се полнат приватните џебови на оваа  портокалова олигархија која крева и дига рака кон граѓани и кон фирми. Затоа Република Македонија  сеуште не може да испорача ниту грам сериозен и реален економски абмиент во кој граѓаните ќе можат да го остваруваат своето уставно право за својот труд да земаат пари и да јадат леб. Република Македонија има 600 илјади граѓани кои живеат под црвената линија на сиромаштија. уште не знам колку постапки да измислите за да ги избришете невработените од статистичките дневници сеуште остануваме со најголем процент на невработеност. И затоа како тоа да ви е малку државниот терор добива нови форми. Не можеме да го спречиме донесувањето на овој закон бидејќи ви е потребно просто мнозинство. ВМРО ДПМНЕ и ДУИ, тендерската коалиција на дело ќе го донесе овој закон, ама сите Македонци, сите Албанци, сите граѓани без оглед на која група етничка заедница припаѓаат ќе ги стигне ефектот од овој закон, а во архивата на Собранието ќе останат имињата и презимињата на колегите кои ќе гласаат за. Затоа немам веќе дилеми, нема да молам и да барам одговорност од пратеници кои за да станат и да бидат на листа потпишале меници и го заложиле својот имот. Ете затоа  во Република Македонија ќе мора да ја понесете одговорноста дека го храните режимот, дека му давате кислород на она што значи гушење на демократија и на слобода. Затоа Република Македонија е земја која испорачува најголем број на луѓе кои купуваат карта во еден правец и бегаат без намера да се вратат. Затоа Република Македонија е единствената земја која не може и не сака да спроведе попис бидејќи податоците ќе бидат фрапатни и се разбира пописот не се спроведува бидејќи ќе стане јасно дека ВМРО ДПМНЕ нема веќе реална подршка, меѓудругото заради ваквите, повторно ќе кажам, терор закони, рекет закони, страдаат граѓаните. СДСМ нема да го подржи овој закон. 

Трајко Вељаноски: Благодарам.

Госпоѓа Лилјана Кузмановска има реплика, повелете.

Лилјана Кузмановска: Благодарам почитуван претседателе.

Се јавив за реплика кон колешката затоа што многу малку се говореше околу содржината и предлогот на овој закон, а многу повеќе се искористи времето за дискусија околу навреда и кон своите колеги, меѓутоа и кон целокупната Влада. 

Почитувана колешке, колку за информација на граѓаните не се носи терор и рекет закон и навистина нема некоја тендерска коалиција и она што ќе значи негативност кон граѓаните односно со донесувањето на овој закон какви ќе бидат реплециите кон граѓаните на Република Македонија Значи овој закон  всушност допринесува кон следење кон правилно извршување на законите кои ги носи законодавниот дом, меѓутоа она што треба да го извршува власта, односно Владата, во овој сегмент многу е важно да се напомене дека контролата односно инспекциите се оние што тоа и правилно го контролираат на терен, бидејќи и вие и ние многу добро знаеме дека и до нас доаѓаат многу забелешки затоа што не се доволно задоволни на работата на инспекторите. Тоа е факт затоа што не можеме партиски да си ги поделиме, членови на СДС, членови на ВМРО, значи службеници кои треба правилно да си ја извршуваат својата работа и во рамките на тоа се прават сите реформи за донесување на закони кои ќе ги исклучат партиските влијанија и ќе се работи точно во спроведување и имплементирање на законските решенија. Овој закон посебно со она што е носењето на инспекцискиот совет всушност ќе изврши една таква да не речам евалуација односно контрола на работа на инспекторите. Во овој дел вие кажавте дека тоа ќе биде партиско тело, ќе се вработат лица, ќе се работи по директива на Владата. Не почитувани, транспаретноста на овој инспекциски совет ќе биде транспарентно, јавно, ќе може да се види работата на оваа  Комисија која ќе се одржува еднаш  во месецот јавно и ќе се објави на веб страна. Она што многу ве загрижува и вас  како тези ги пласиравте, еве и колегата и вие дека ќе имаме малтретирање на инспекторите. Почитувана колешке, сите јавни и државни службеници всушност и до сега еднаш годишно евалуација од своите родители. Тоа се сегменти, тоа се категории како Европа, во системот каде што мора секој да знае да даде отчет за сработеното. Она што ќе се работи како добивање лиценца на 5 години всушност е дополнителна мотивација за правилно извршување на својата работа. дајте да не ги изопачуваме работите, да донесеме едно правилно и многу добро решение кое нема да оди на штета  на граѓаните, туку ќе оди во нивна корист. Благодарам.

Трајко Вељаноски: Благодарам.

Госпоѓа Бендевска Весна има контра реплика, повелете.

Весна Бендевска: Немам намера да спорам со пратеник избран од граѓани кој гласа против интересот на свои граѓани. Три четвртини од сите дуќани во Битола се под клуч, а колешката смета дека овој закон е добар и немам намера уште еднаш да спорам со пратеник кој смета како и вчера Илија Димовски што говореше дека овој закон ќе ги дисциплинираше инспекторите. Па како не ви е срам бре, ВМРО ДПМНЕ предложи и си усвои амандман со кој инспекторите кои нема да го положат испитот и ќе останат без лиценца наместо да изгубат работно место ќе им дадете пониско и ќе ги заштитите. Вие сте заштитници на инспекторите кои ги малтретираат граѓаните. Меѓутоа немате намера да го подржите под четврти пат законот за стечајци и малку ви беше тоа, да ве потсетам, бездушно гласавте и ја намаливте можноста да примаат стечајците надоместок  5 години пред пензионирање на само година и пол, ама за инспекторите бевте великодушни. 

Трајко Вељаноски: Благодарам.

Господинот Ивановски Игор има збор, повелете.

Игор Ивановски: Денеска имаме можност уште еднаш да проговориме за класичниот систем на казни и репресија која што се спроведува подолг временски период, но  и ова е и добра прилика да направиме евалуација на таканаречените портокалови реформи кои што започнаа во 2006 година. И јас очекував дека владеачкото мнозинство ќе учествува во оваа дебата. Ако навистина. Ако навистина се убедени дека ова е толку добар закон или концепт, требаше да го  бранат. Гледам не се пријавени. Да ве потсетам дека можеби ќе згрешам околу тајмингот, пред три недели ли беше отприлика. Или месец дена, после подолг временски период Груевски излезе и ја нацрта цела Владата позади министри од ВМРО, од ДУИ итн. и легендарно излезе, како што тоа знаеше порано да го прави пред да му ги спуштат новинарите камерманите и го соопшти концептот на нов инспекциски надзор, прекршоци и казни. Денеска од тоа е тропа, ништо нема, целиот тој концепт падна во вода. Затоа ли се фрустрирани, разочарани колеги од власт. Од ДУИ не гледам некој да се јави иако нивните министри се редеа позади Груевски. Што најави тогаш Груевски со целата Влада, дека, 

Број  еден, радикално ќе го зголеми бројот на инспекторите. 

Број два, радикално и драстично ќе го зголеми износот на казни, и 

Број три, дека ќе воведе еден болљшевички, како што биле на времето тајните служби под Сталин, систем на поставување на инспекторите и нивна контрола, прво внатрешна, а преку инспекторите и на бизнисот и на граѓаните. и од денеска тоа ништо нема благодарение на тоа што СДСМ не  ви даде подршка на ваков катастрофален репресивен механизам. Тоа е еден вид на партиско финаниско полиција во државата и ви падна системот. Ова што сега вие го заговарате е некој тип на концепт на мала врата кој што е заокружување на таа репресија која што постои во државата. Колеги и колешки од ВМРО ДПМНЕ, бидејќи од Владата оној кој што е главен заговорник Груевски и Ставрески не е тука присутен во салата, ви паднаа во вода портокаловите реформи. Па слушнете се што говорите и што вашите владини телевизиски мегафони го говорат. После 7 години на власт тезата на власта е следна, влегуваме во фирмите, ги казнуваме со драконски казни бидејќи цитирам, има 35% даночна евазија или 35% од вкупните даночни зафаќања не се наплатуваат. Да ве потсетувам, тезата за воведување на рамниот данок во 2007 година беше дека на тој начин вие ќе ја намалите  даночната евазија. Е,па сега да ве прашам каде е сега Ставрески, ама ајде ќе го чекаме на ребалансот и на буџетот. Каков е тој концепт на реформа кој што после 7 години ќе генерира од 35% или повеќе една третина неплаќање на даноците. Кој тука или не ја говори вистина или не си ја врши својата работа, или не ја говорите вистината кога зборувате дека има 35% даночна евазија и тоа ви е само формално оправдување зошто ги казнувате фирмите за вистински и реално го полните буџетот што ви е празен, или втората опција е дека вашата реформа не ги даде резултатите. Нема трето, тоа се двете крајности. И она што вие денеска го заговарате дека ќе сте го подобреле системот на работа на инспекторите за да наводно тие не се делеле на ваши или наши. Па кој остана човек кој што наводно е вработен во админстрацијата во последната Влада на СДСМ од 2006 година, после 7 години. За какви тоа вие инспектори говорите дека биле членови или симпатизери на СДСМ по седум години ваши на власт. Па мислите дека некој ви верува на такви ступидни, глупави, просто несфатливи тези. Она што вие денеска го предлагате дека ќе направите еден нов орган кој што ќе ја има улогата на Сулејман Величенствениот во инспекторската работа и она што го говореа колегите, кадија те тужи, кадија те тужи. Наместо да се занимавате партиски со армија на инспектори по сите основи, вие ќе си изберете седум како круши на пазар партиски војници, колку ќе биде ирелеватен та ВМРО, та ДУИ, исто е, и преку овие 7 вие ќе ја контролирате вертикалата на инспекторите. Зошто ви треба оваа контрола? Затоа што инспекторите знаат дека кога ги праќаат на терен не ги праќаат за да испитуваат и контролираат, туку ви старт да бараат и да препишат казни. Цитирам зборови од еден куп бизнисмени или стопанственици сеедно мали средни големи, кои што велат вака: од врата кога ќе влезат инспекторите велат: имам наод, така велат со нивниот жаргон правен или практичен сеедно, напишан е, јас тебе морам да ти напишам казна и почнува процесот на ценкање дали таа казна ќе биде 3 и пол, 5, 7 или 30 илјади евра. Стопанственикот е среќен ако заврши со најниската казна од 3,5 илјади евра и веднаш да ја плати за да не добие затварање. Ова е примената на инспекцискиот надзор во пракса. Затоа ние имавме аспурдни ситуации за да за среќа СДСМ ве спречи во тоа и граѓаните треба тоа да го знаат, тоа е факт, да предвидувате казна од 28 милиони евра за недоставување на еден аналитички лист во Заводот за статистика. Да ве прашам, Ставрески е министер 5 години за финансии. Должен е по прозитивните законски норми да го објавува износот или состојбите на јавниот долг на вкупниот долг во државава. Пет години ние не сме ја чуле таа бројка. Јас со него полемизирам на таа тема за секогаш кога има буџет во дебата во ова Собрание и пак ќе докажам дека лаже со овој процент и затоа во Извештајот на Европската комисија стојат и такви наоди. Зошто Ставрески не е казнет? Тој е по закон должен како министер за финансии децидно пишува да ја објавува состојбата на јавниот долг. Македонија нема видено таква бројка. Патем речено тоа го правеа Грците 20 години и на крај банкротираа па требаше да им праќаат од Еуростат или од Европската комисија економисти и статистичари да им влезат во нивните институции и да им ги измерат точните индикатори. Да се креира седум члена Комисија која што ќе биде врвот на сите инспектори значи само дополнителна контрола и овие инспектори, ова тело инспекциски совет,  нема да ги заштитува граѓаните и фирмите од инспекторите туку ќе ги тера инспекторите и ќе ги казнува оние инспектори што не си ја вршат својата работа. Која е таа работа, да наоѓаат казни и да собираат пари. Во последната Влада на СДСМ во 2006 година по основ на казни без собрани 5 милиони евра. Во сите мандати на ВМРО  годишно се собираат 40 милиони евра или осум пати повеќе, а пак велите дека има даночна евазија. И сега погледнете го износот 40 милиони евра од казни. Знаете колку пари е тоа? Тоа е 40% од сите пари кои што Европската инвестициона банка и ги дава на Македонија по основ на меки кредити. 100 милиони евра и дава годишно. Толку пари се достапни за компаниите по преференцијални услуги или под пониски каматни стапки. Наводно Владата дава кредити во износ од 100 милиони евра преку деловните банки, а 40 милиони евра  ги испумпува по основ на казни.  Сега каде е тука пазарната економија. Не постои. Овие седум ќе бидат задолжени само ова да го усовршат, да кога ќе ги пуштат и со автобуси одат, тоа се знае, пример одат Битола, ќе се истоварат 100 инспектори, пазарна, трудова, УЈП, санитарна и останатите и со следни наоди, како карти ги имаат готови и само ги вадат од врата. Сакам да ве прашам за една друга работа, не испровоциран туку како идеја ја слушам колешката од Битола која што нема што да каже па врти, кружи, без да каже некој став. Може ли да ви дадам еден предлог? Во Америја секое настапување на полицаец, макар и за собраќаен прекршок се евидентира со видео снимка. Секој упад на инспекциски надзор по било кој основ во било кое место се евидентира со видео снимка која што утре може да се користи на суд, но може да се користи и во жалбената постапка за однесувањето на инспекторите, бидејќи ја видовме онаа циркузијада, распад на моралните вредности и навреда на македонските граѓани преку партиското политичкото вработување на ВМРО ДПМНЕ и ДУИ на социјалните случаи во Македонски шуми и тоа беше еден невидена срамота и навреда за семејствата на тие луѓе кои што конкурирале преку директниот пренос на МТВ. Ајде овозможете со законските измени инспекторите кога влегуваат во фирма тоа да биде евидентирано со видео снимка, од почеток до крај да бидат евидентирани сите постапки за да го видиме однесувањето на инспекторите, ако зборите за транспаретност. Ама тоа не ви одговара. Вие сакате инспекторите да бидат една хорда, иако има луѓе кои тоа не сакаат да прават, ама мораат бидејќи работата е следна, еве ти го наодот дај го на фирмата земи парите или ти ќе одиш или ќе те избркаме од работа како инспектор. Ако не постапиш по барањата на власта за да се наполни буџетот ќе те пријави наводно граѓанин во инспекцискиот совет овие 7 луѓе ќе ти пишат или казна или санкции или ќе ти го одземат решението за работа. Е тоа е концептот просто кажано. И во ваква ситуација ние имаме и други апсурди, ќе збориме за  нив. На пример, со новите заеми за задолжување со кои што Македонија ќе подигне кредити од над 700 милиони евра од кинеската банка. Конескиот изведувач се ослободува од плаќање на сите даноци во државата. Ниту акциза ќе плати, ни ДДВ ќе плати, ни пресоналец како привремени вработувања на странци во државата. зошто кинескиот изведувач нема да плати ни денар данок во државата, а македонската фирма, дали е гранапче, мал производен погон или услужна дејност или голема, ќе го товарите со илјадници суми евра казни. 

Број 2. Во сите овие слободни економски зони фирмите се ослободени од плаќање данок, а македонските фирми мора да го платат данокот, за тоа подигнуваат кредит од банките бидејќи немаат прилив, неликвидноста е страшна и згора на тоа ако задоцнат со плаќање на ДДВ или со придонесите се пресметува затезна камата по друг закон, а кога власта не го враќаше ДДВ и другите давачки на фирмите две години не плати ни една санкција. Каде е тука владеењето на правото. Каде е тука еднаквоста на фирмите. Не постои. Домашните се репресирани ги газите до крај, затоа ги заостривте условите да се затвори фирма и тоа го говорев на Ставрески, сега го пишува во Европскиот извештај, во Македонија е лесно да отвориш фирма, власта но ти дозволува да ја затвориш фирмата за да ти ги земе парите фирмарина, персоналци сите други јавни даночни и не даночни давачки. Кога се кинеските изведувачи во прашање им ги опростувате сите даноци и давачки. На странските фирми нема даноци и давачки ги вадат парите надвор. Па, кој го создава бруто домашниот производ во оваа држава, македонските фирми најмногу се уште и така ќе биде. Македонија не е норвешка да има транс национални компании или Шведска кои што работат низ светот па ќе произведуваат во други земји и ќе ја враќаат добивката во Норвешка и Шведска. Македонија тука го создава производот и од тој производ вие ги црпите парите и го полните буџетот. 40 милиони евра е фрапантен податок евра по основ на казни, само казни, ако се знае дека пред седум години тој износ 5 милиони евра, сега осум пати повеќе и  згора на тоа велите и повторно има даночна евазија. Е, па, како овој инспекциски совет ќе ја  подобри таа даночна евазија. Нема никако. Нема никако бидејќи со репресија не се овозможува подобрување на системот. И, да ве прашам, дајте ми одговор зошто во ниту една инспекциска акција не е изречена опомена која што постои во Законот, туку веднаш се применува на казна. Одговорот е јасен. Вие не сакате да ги промените системот, вие сакате да го искористите системот за да ги извлекувате парите на фирмите и граѓаните да го полните буџетот, а од тој буџет понатаму да ги употребувате парите за партиско политички цели. Благодарам.

Трајко Вељаноски: Благодарам. 

Заменикот министер за информатичко општество има реплика, повелете.
Марта Арсовска Томовска: Благодарам претседателе.

Почитуван пратеник Ивановски, со должно почитување меѓутоа бидејќи избегавте од темата и кажавте и примери и ситуации и приказни и отворивте теми кои што навистина немаат никаква врска и немаат допирни точки со законот, би сакала во интерес на јавноста да го ставам фокусот на реформите кои што се предвидуваат со законот. Имено се работи за три клучни реформи. Со измената и дополнувањата на Законот за инспекциски надзор се прави реформа во организациска системска смисла и во смисла на човечки ресурси. Законот има 20 члена не навлегува во овие теми не ја регулира инспекциската постапка која е веќе во основниот закон регулирана. Што прави ова законско решение. Им дава статус на правно лице на инспекциските служби заради зголемување на нивната ефикасност. На инспекцискиот совет исто така му дава својства на правно лице, инспекцискиот совет веќе постои, функционира, меѓутоа сега по словенскиот модел добива својство на правно лице, станува оперативно тело со своја стручна служба која што може подобро и поквалитетно да ја координира работата на инспекциските служби заради координирани надзори, заради тоа што е најважно подготовка на методологии и креирање на процедури за работа бидејќи сите инспекциски служби сега си работат по свои политики за свои процедури кои што не се унифицирани и во најголем дел да речеме некои се модерни, меѓутоа има и кои се застарени во кои што постапките се малку подолги и покомплицирани итн. Значи тоа е целата идеја да се модернизира работата на инспекциските служби, да се следи кадровската и техничката екипираност на инспекциските служби, да се стави акцент на стручноста на инспекторите. Тоа е работата на инспекцискиот совет кој што и сега постои и функционира. Значи ова не е ништо ново во нашиот систем. Овој совет постои веќе три години, меѓутоа нема својство на правно лице и затоа нема стручна служба и бидејќи ги нема сите овие органи не е толку оперативен колку што ние би сакале да биде и тоа е во насока на реформите и подобрување на работата на инспекциските служби.

Третата реформа, која што ја спомнав се однесува на стручно усовршување, градење на капацитети кај инспекторите. Инспекторите никој не рече во ниту еден момент значи не кажавме инспекторите не си ја вршат добро работата. Напротив, ставаме фокус само на нивно стручно усовршување, се менува законската регулатива. Тие треба да ја следат регулативата за да бидат постручни и кога ќе одат на терен да си ја знаат работата. Ете тоа се реформите што се предлагаат со овој закон. Благодарам. 

Трајко Вељаноски: Благодарам. 

Господинот Ивановски Игор има контра реплика, повелете.

Игор Ивановски: Ако ги прашате граѓаните што мислат за реформите ќе ви речат аман-заман немојте да ги правите реформите им го уништивте животот. Прво воведовте молчење на администрација. Катастрофа. Ништо  од тоа не функционира. После почнавте да ги анализирате државните и јавните службеници особено јавните со оние семафорски дугмиња црвено, жолто, зелено. Не ви работи ни едно. Сега констатираме дека со инспекцискиот совет како да почнува инспекцискиот надвор во државата. До сега ништо не чинело, е, сега, од кога овие седум луѓе ќе имаат четири секретарки, три советника и ќе имаат 1500 евра плата од еднаш ќе почнат да работат. Ова е само уште еден партиско политички орган на коалицијата која што ќе има задача како да ги контролира инспекторите да им ја вршат партиско политичката работа на елитите во партиите на Груевски и на Ахмети, едните во својот дел, другите во другиот дел и ќе им ги даваат налозите иди собери пари. Тој инспектор кој што нема да собере доволно пари ќе му цензурира овој инспекциски совет. Тоа е последицата. Благодарам. 

Трајко Вељаноски: Благодарам. 

Господинот Коџабашиев Ѓорѓи има реплика, повелете.
Ѓорѓи Коџабашиев: Благодарам претседателе. 

Колеги од опозицијата и по овој Предлог на закон останувате доследни на самите себе си односно постојано да напаѓате како што го правите тоа постојано и да негирате се што е направено и што прави и што предлага овој дом, Владата на Република Македонија, притоа би ве запрашал кои се вашите аргументи. Република Македонија има најниски даноци во Европа. Република Македонија пет години по ред добива препорака од Европската комисија до Советот на Европа за за почеток на рамноправно членство во Европската унија. Република Македонија е единствена земја во соседството и пошироко што во време на двете големи кризи Светската економска и Европската должничка криза не ги намали платите, не ги намали пензиите, не ги намали субвенциите, не ги намали социјалните помошти, туку напротив пензиите постојано се зголемуваат, субвенциите кон земјоделците се зголемуваат, се зголемува и вработувањето, даноците секаде во Европската унија и во нашето опкружување во текот на Светската и Европската должничка криза се зголемуваа, кај нас се намалуваат. Затоа ве прашувам кои се вашите аргументи, дали очекувате со најниски даноци во Европа државата да не воведе финансиска дисциплина. Дали очекувате со најниски даноци во Европа државата да не се бори против сивата економија. Почитувани колеги ако ја сакате сопствената држава и вие ќе ги подржувате политиките на оваа Влада. Благодарам. 

Трајко Вељаноски: Благодарам.

Господинот Ивановски Игор има контра реплика, повелете.

Игор Ивановски: Благодарам на колегата Коџабашиев барем ме насмеа. Не сум чул ваква реплика барем одамна. Што треба да ве подржуваме? Браво господине Коџабашиев, што да речам - како Грујо нема никој друг. Кои биле нашите аргументи. Па вие велите сме имале како држава најниски даноци во Европа. Одговорот за ова ви го даде Ставрески. Вели 35% има фискална евазија, не се плаќаа 35% даноци. Па еве ви го одговорот сами си го давате. Вакви напишани реплики ако верувате кажувајте си ги во комитетите на ВМРО-ДПМНЕ кога аплаудирате таму. Немојте да ни ја навредувате интелигенцијата или мислењето на граѓаните. Сами си ги давате одговорите. Кои биле аргументите. Македонија била прва во Европа по најниски даноци и се зголеми вработеноста. Не. Се зголемуваат задолжувањата? Да. Не се плаќаат даноците? Да. Ги казнувате фирмите? Да. Е, тоа се аргументите. Ние ви предлагавме даночна реформа и особено инспекциска. Ги одбивте. Предлагавме намалување на казни. Опомена да биде задолжителна. Да нема затварање на фирмите. Сето тоа го одбивте.

Трајко Вељаноски: Благодарам. 
Има збор госпоѓа Казанџиска Билјана, повелете.

Билјана Казанџиска: И денес сме сведоци на едно лошо законско решение за кое Владата, пратениците од владеачкото мнозинство немаа слух да ги прифатат сите наши сугестии со цел подобрување на ова катастрофално законско решение. Од 22 амандмани поднесени од опозицијата ниту еден не беше прифатен. Јавноста добро памети дека на 5 септември 2013 година Груевски на добро познат начин со групна прес конференција нормално со цела Влада промовираше наводно револуционерен пристап во начинот на третирање на оваа материја и почнаа неволјите. Пракса стана кога бомбастично ќе се најави некое законско решение дека нешто не е во ред. И, во изминатите денови зачудува фактот што ниту во првото читање, ниту во амандманската расправа, ниту вчера, ниту денес го нема Иво Ивановски да го брани ова така добро законско решение, ама тој е слободен за време на своето работно време за кое е платен дебело платен од граѓаните да држи партиски прес конференции и да плука по опозицијата итн., ама за да брани закон во ова Собрание го нема.

Исто така зачудува фактот што за дискусија ги нема пријавено никој од владеачкото мнозинство од пратениците туку така со некое бледи реплики се трудат да ги вадат жешките костени и на некој начин да пробаат да го бранат ова законско решение во стилот дека ова било вразумување на инспекторите итн. Ја слушам Кузмановска како ги дели инспекторите на инспектори од СДСМ инспектори од ВМРО. Коџабашиев има реплики во 3-4 примероци што ги чита на секој ребаланс што и сега истата реплика заборави кутриот дека и минатата година и минатата недела во сала 2 ја читаше истата реплика и пак се труди ама не бива, никако не бива. Немате аргументи и до колку вие цврсто верувавте дека ова нешто е добро, до сега бомбастично ќе снимавте реклама, ќе платевте милиони за да го промовирате ова законско решение и нормално со народни пари, не со ваши пари. Ќе бркневте во џебот на граѓаните, ќе снимавте реклама и се ќе беше во ред. Арач 7-8 години на граѓаните и не ви е доста, се продолжува со истото темпо. Вчера Димовски овде аргументи изнесуваше дека ќе се подобрил организациониот карактер и ќе се зголемила професионалноста на инспектори, ќе се намалела можноста за корупција. Е, па, и до сега секој инспектор имаше свој директорат пред кој одговараше и кој беше надлежен за неговата работа и за неговата ефикасност во работата. И, каде ќе ја намалите нивото на корупција во еден државен орган контролиран од Владата каде што ќе сместите седум партиски војници за 1500 евра плата и ќе имаат надлежности повеќе од министрите бидејќи во делокругот на работа вакви надлежности нема ни еден министер во Владата на Груевски. Заменик министерот рече дека ова е сосема нов дел, дека ова ќе биде нов правен субјект да, во член 8 стои дека ова ќе биде нов самостоен државен орган во својство на правно лице и инспекцискиот совет ќе има сопствена буџетска сметка буџетски корисник од прва линија, ново оптеретување на граѓаните. Буџетски корисник од прва линија кој ќе има право да вработува нормално партиски луѓе, ново оптеретување на буџетот, ново оптеретување на граѓаните за сместување на седум партиски егзикутори со плата од 1500 евра. И ова било добро, ова било во ред, ќе ја подобрите можноста за корупција и ова тело ќе биде нормално контролирано од еден центар, од Владата од никој друг, се знае таму кој ќе пали кој ќе гаси. Отварате можност за нови работни места за сместување на партиски војници, а ширите популизам дека ги зауздувате инспекциските служби, а каква е реалноста на теренот граѓаните сведочат сами за акциите кои ги имате низ државата, кои дуќани на кој начин ги затварате. Тие акции повеќе личат на напад отколку на нормален полициски увид бидејќи упаѓате со алфи, со полиции, со една армија инспектори и контролата ја вршите селективно. Оние кои се донатори на ВМРО-ДПМНЕ кои се послушници на ВМРО-ДПМНЕ не ги допира ништо, ама останатите ова е добро видениот декор во Република Македонија. Нема град во Македонија каде што вакво нешто нема залепено по цели чаршии. Еве ова ви е, само ова го знаете, жолтата лента, ама исто имате грешка треба ова да го направат вашите инспектори, бидејќи ако некоја фирма не поднесе завршна сметка, ако некоја фирма не ги кажува точно податоците добива затворено од Управата за јавни приходи, ама Владата може се и ваква лента досега никој нема ставено на вашите врати. Масакар направивте во секој град, нема чаршија, нема дуќан каде што не поминавте, каде што не помина едно инспекциско цунами затварате семкарници, бензиски пумпи и замислете врв, го затворивте единственото селско дуќанче во село Лакавица од каде што леб купуваат четири села. Па се пишманивте и после неколку дена го отворивте дуќанот бидејќи селаните ќе ви го блокираа патот и тоа замислете за пола леб каде што нема луѓето од каде да си купат. И, да биде дрскоста уште поголема снимате реклами со народни пари - осмели се направи го првиот чекор. Е, па, како да се осмелат луѓето кои зеле кредит од 3000 евра, во меѓувреме им изрекувате казна од 3500 евра, тој човек што се осмелил да вади парче леб за себе и за своето семејство не може да ги врати 3000 евра што ги зел од Владата бидејќи му изрекувате казна од 3500 евра и Владата е во ќар 500 евра. Знаете ли што велет: еве ова е примената на осмели се на кредитот за самовработување. Голем број на инспекциски акции не се само коректни контроли кои имаат за цел да ги уловат сите оние што ги затајуваат и кршат законите и соодветно да ги санкционираат, барем така тајно раскажуваат бизнисмените и дуќанџиите кои парче леб вадат преку сега популарното наречено самовработување. Во страв да не навлечат уште повисоки казни тие анонимно сведочат дека инспекторите влегуваат кај нив со мотив по секоја цена да најдат некаква грешка па макар и незначителна само како покритие да се извлече глоба од неколку илјади евра. Ова се зборови на инспекторите, знам дека не си виновен, знам дека не си сакал да го скриеш прометот ама верувај ми јас едноставно морам да те казнам вели еден од инспекторите. И сега инспекторите ли се виновни или оние кои ги праќаат на терен за да собираат арач за Владата да може да се луксузира и да ги троши парите на граѓаните. Кој е виновен во овој случај. Изборна единица 3 градот Штип од каде што доаѓам личи како да сме на распродажба затворени дуќани, празна чаршија, тажни трговци, тоа е страшна слика. Се знае еднаш во неделата цел автобус инспектори ги напаѓаат конфекциите, луѓето не знаат како крај со крај да сврзат. И, конечно, со овој закон признајте дека сакате и факт е дека сакате од инспекторите да направите монструми, да направите егзекутори се со цел да ги покриете нивните и вашите наредбодавачи бидејќи тие ќе постапуваат исклучително по наредба на врвот и по никој друг и каде во инспекциски совет, со луѓе кои што ќе бидат дебело платени, кои ќе ги контролираат останатите, а овие мора да собираат арач, мора да го полнат буџетот за седум години, за седум години собравте 8 милијарди денари од сиромашниот граѓанин. Зошто да се луксузира Владата, а народот тоне во сиромаштија.
Трајко Вељаноски: Благодарам. 

Има збор господинот Мисовски Горан, повелете.

Горан Мисовски: Благодарам. 

Почитувани граѓани, госпоѓо заменик министер, премногу работи гледам по вашата реакција има по оваа точка од дневниот ред искажано опозицијата, околу казните, казнената политика, нели она што вели премиерот Никола Груевски ако некој ви вели ќе ви се јави премиерот, не го слушајте, постапете спротивно, вели само премиерот е тој што може да се јави никој друг. Ова го говорам во контекст на законското решение кое што вие го предлагате формирање на едно тело или инспекциски совет кој што ќе ги контролира сите инспекциски служби. Така беше барем во стенограмите кои што ни се достапни во вашето излагање. Вие не одговоривте на две клучни прашања, прво, за нас од опозицијата многу важно, колку ќе чини ова законско решение. Прво, е крајно некоректно од страна на вас, на Владата, да се формира ново тело, нов државен орган без притоа да знаат пратениците од опозицијата колку тоа ќе ги чини граѓаните. За пратениците од власта тоа апсолутно нив не ги интересира. Вчера колегата Илија Китановски беше најискрен во неговото излагање, се формира инспекциски совет кој што ќе ги контролира сите инспекциски служби. Барем чесно ја кажа намерата зошто се носи вакво законско решение. Тоа е првата работа на кое не одговоривте.

Госпоѓо заменик министер, во континуитет ни се случува Владата да ни предлага законски решениja за кој што само стои дека има финансиски импликации, а притоа граѓаните на не бидат информирани колку ќе чини целиот овој законски проект. Освен, што знаеме дека ако еден пратеник има просечна плата од 50 илјади денари, овие 7 луѓе кои што ќе ги именува Владата ќе имаат по 100 илјади плата. Некој ќе каже било малку, некој ќе каже било многу, нека ценат граѓаните дали во услови на ваква беда и сиромаштија сто илјади денари плата на државен чиновник, тие ќе бидат државни чиновници именувани од Владата, е малку или многу.
Третата работа, клучна, читам во вашите стенограми, но тоа е запишано и во законот, дека формирате инспекциски совет кој што ќе биде независно тело. Нема теоретски шанси. Сега се надоврзувам на мојата прва реченица, за она што премиерот ги понижи сите оние државни службеници. Нели само тој може да се јави и никој друг. Сите 6 луѓе ќе ги именува Владата, ќе ги разрешува Владата, а притоа е тоа независен орган. Тоа може да помине знаете каде, само кај пратениците од власта. Тие и така не ги читаат законите, задолжени се само црвено и зелено да разликуваат. И затоа немаме дебата во ова Собрание. Значи тие се три клучни работи на кои што сметам дека на граѓаните сте должни да им одговорите. 

Еве ќе споменам и четврта работа. Ако најголемиот приход во Буџетот е од собирањето на даноците, кој е тој ексклузивитет како што вели колегата Илија Китановски, формираме инспекциско тело кое што ќе ги контролира инспекторите, токму во таа сфера каде најмногу се собираат даноци во Буџетот, да бидат исклучени од делокругот од работата на инспекцискиот совет, или тоа се даночните инспектори. Значи не дадовте едно релевантно образложение. Го читам стенограмот, не можам да поверувам. Немате релевантно образложение. Еве велите, уште еднаш ќе дадете, јас би сакал, уште еднаш ве повикувам јавно на граѓаните да им соопштите. Бидејќи го исклучувате делот од даночната сфера, останува оној другиот помалиот дел каде што во ставката во Буџетот предвидувате 40 милиони за 2014 година. Каде тоа таков начин на предвидување на такви буџетски средства и приливи има во било која држава. Ете го инспекцискиот совет. Тие 40 милиони евра од казни ќе треба инспекторите да ги надополнат. Мотивот зошто се формира вакво инспекциско тело каде што нели ја централизирате по вертикала, го централизирате целиот делокруг на инспекциските служби исклучувајќи ги финансиските, царинските и даночните службеници. По мене нејасно зошто тоа го правите, е од единствена причина во членот 16-а тоа е стил на работење на ВМРО-ДПМНЕ. Издавање и одземање лиценци на инспекторите. Тоа ВМРО-ДПМНЕ и Груевски уживаат да го прават. Во сите институции, секој оној што е послушен тој ќе биде и награден, тој што нема да биде послушен е тој ќе биде казнет. Како најдовте начин како тоа да го направите, одземање и издавање на лиценци, водење на дисциплински постапки, крајно некоректно.

И третата работа, велите на таков начин ќе се зајакне капацитетот на инспекциските служби и нивната контрола. Само да ве потсетам госпоѓо заменик министер, знаете ли дека ова Собрание има донесено Закон за внатрешна ревизија. Вели некој од пратениците знае. Не верувам дека знае. Суштината на внатрешните ревизори во институциите е токму тоа, да контролираат дали некој вклучително и во делот на институциите каде што има инспекциски служби некој соодветно си ја врши работата. Или, од претпоставка дека Министерството за труд и социјална политика има пет инспектори, а треба да има 15 каде е тој внатрешен ревизор да врши контрола. Па постои законско решение за тоа. Да видиме зошто не се почитува законот. Него целта ви е да формирате ново тело, велите под наводници самостојно, а Владата ги именува и разрешува овие луѓе, претпоставувам еве тоа ќе биде моја шпекулација, дека некој од претходните пратеници од ВМРО-ДПМНЕ како што тоа се случи со една институција ревизорска, ќе биде на чело на оваа институција. Еве тоа е еден вид на мала шпекулација. Како пратеник можеби имал 50 илјади денари, а сега треба да заема 100 илјади денари плата. 

И третата работа за која што сметам дека е крајно несериозно составена и ќе биде дел од ова законско решени во делот на имплементацијата. Вие ги понижувате инспекторите. Пет години ќе им трае лиценцата, секој оној што нема да биде послушен вие ќе му ја одземете лиценцата.  Или велите оној што посебно ќе се истакнува тој ќе добие 600 бодови, тој што ќе добие 600 бодови тој 20% ќе има право да му се зголеми платата. А оној што не задоволува тој ќе добие 300 бодови, ама на него 20% ќе му се намали платата. 

Или сега, се надоврзувам на моите колеги пратеници во делот на казнената политика. Она што се случува во Република Македонија наназад години, а она што во месец септември беше апсолутно неиздржливо за сите дуќани, фирми во Република Македонија. Тој што треба да добие 600 бода, некој инспектор треба да добие  600 бода, 20% да му се зголеми платата, нема друга работна задача, тој е инспектор треба да оди да контролира. Треба да напише за 20% повисоки казни и повеќе казни од другите од другите колеги за да ги добие овие 600 бода.  Затоа велам, крајно понижувачки однос од Владата кон инспекторите. Имате инспектори кои што работат по 30-40 години, вие сега има еден дел кој што тие 5 години ќе ги фати пред самото одење во пензија, па на 4 години, на 3 години ќе треба да полагаат уште еднаш со закана дека ќе им бидат одземени лиценците. Кој е тој делокруг, кои се тие средства што овие инспекциски служби ќе ги прибираат во Буџетот, а настрана ако ги оставиме даночните и финансиските и царинските инспектори. Пак доаѓаме до оние 40 милиони кои Владата ги предвидела за 2014 година како средства во Буџетот. Исклучувајќи ги овие три дела, три сфери, даночната, финансиската и царинската, кои што најмногу го полнат буџетот доаѓаме до оној другиот дел, помалиот или само 30% и тие 40 милиони кои по секоја цена Никола Груевски ќе се обиде во 2014 година да се влеат во Буџетот. Значи Зоран Ставрески и Никола Груевски предвиделе во Буџетот од казни да се соберат 40 милиони евра. Е затоа ќе формирате вакви тела, ќе ја централизирате власта, ќе ја централизирате моќта, ќе измислувате вакви законски  решенија каде што секој инспектор што ќе биде послушен ќе добие 600 поени, ќе има шанса 20% да му биде зголемена платата, а оној што нема да биде послушен ќе биде казнет, ќе добие само 300 поени и 20% ќе му биде намалена платата. Е тоа мислам дека е крајно  некоректно од страна на Владата кон сите оние чесни инспектори. Па сите инспектори не се корумпирани. И затоа велам, не случајно колегата Илија Китановски, во еден дел и Илија Димовски, си беа конкретни, си ја кажаа вистината, ова тело се формира, како што велат колегите, формирање на инспекциско тело  што ќе ги контролира инспекторите. Не е како што вие велите ќе се зајакнат инспекциските служби, туку што ќе ги контролира инспекторите. И затоа велам, гледам дека постои одредена нервоза кај заменикот координатор, сака законот побрзо да му помине. Во секој случај овде ќе завршам еве нема да ви ги одземам сите 15 минути кои што ми следат како координатор на пратеничката група, но овде ќе завршам. Две клучни прашања, еве нема четири, две клучни прашања ќе ви поставам. Колку ќе чини овој експеримент на Владата? Настрана од централизацијата и на јавните набавки. Велите набавка на софтверски решенија, сега инспекциското тело и во тој делокруг ќе се меша во институциите. Па софтверските решенија ќе одат како јавни набавки преку инспекцискиот совет. Нели бате на дада, треба нешто и да работи, мора да заработи нешто човекот. Колку ќе чини овој експеримент на Владата, тоа е коректно да го знаат граѓаните на Република Македонија, настрана оние 100 илјади денари како плата на сите овие 7 луѓе именувани од Владата и зошто се исклучуваат даночните инспектори. Кој е тој ексклузивитет или ако сакате за мене е уште пострашна пораката дека даночните инспектори, тие што најмногу го полнат буџетот, мислам не како инспектори, туку фирмите, институциите тие кои што преку данокот го полнат Буџетот, а даночните инспектори ги контролираат, имаат посебен ексклузивитет и таму може како што вели премиерот, никој друг не смее да ви се јави освен јас лично како Никола Груевски. Бидејќи се работи за големи даночни обврзници, за големи фирми, големи кои што во претходното законско решение кое што за среќа под притисок на опозицијата го повлековте предвидовте за големите субјекти и казни по 28 милиони евра. Е во една таква препоставена ситуација, претпоставувам затоа премиерот ја праќа таа порака, дека за такви суми тој има ексклузивитет само тој може да се јави и никој друг, па затоа ги исклучувате сега даночните инспектори од ова законско решение. Би ви бил благодарен, не јас лично, туку граѓаните на Република Македонија да знаат колку пари чини ова задоволство на Владата.

Трајко Вељаноски: Благодарам. 

Заменикот министер за информатичко општество има реплика, повелете.

Марта Арсовска Томовска: Во вашата 15-минутина дискусија нема да должам многу ќе одговорам на двете прашања што на крај ги поставивте како конечни и конкретни прашања бидејќи сите други беа елаборирани во комисиите, исто како и овие, бидејќи не бевте присутен на комисиските расправи очигледно не сте ги прочитале добро стенограмите, еве сега ќе ви одговорам конкретно на двете прашања.

Првото прашање колку чини инспекцискиот совет во Предлог буџетот за 2014 година во стапката за инспекцискиот совет предвидени се 14 милиони денари, тоа е првото прашање.

Второто прашање зошто се даночните инспектори исклучени, многу пати беше елаборирано еве сега уште еднаш, значи инспекцискиот надзор се однесува на практично надзор над примената на прописите, не е во правата смисла финансиските аспекти не претставуваат класичен инспекторски надзор во материјалните закони кои што ја уредуваат даночната постапка, предвидена е посебна постапка за даночна инспекција. Од тие причини и до сега така беше, значи до сега немаше никаква промена. Тука само во законот експлицитно се исклучуваат за да биде потранспарентно и за да биде по чисто како некоја корекција во минатите законски решенија. Тоа е тоа, нема ништо ново, нема ништо страшно, нема ништо спектакуларно, нема никаква драма, се работи само за подигање на квалитетот на работата на инспекциските служби, инспекторите се тие  кои што се на првата линија и последната линија на напад на сторителите на прекршоци и одбрана на правниот систем и за тоа тука инвестираме за да го подигнеме нивниот капацитет. Инспекторите го поздравија ова решение, излезе синдикатот на инспекторите, на УПОЗ и рече дека е ова добро решение и го поздрави решението, се договоривме за одредени корекции и тоа е тоа. Значи, не знам зошто правите драма таму каде што нема драма. Благодарам. 

Трајко Вељаноски:  Благодарам.

Господинот Мисовски Горан има контра реплика, повелете.

Горан Мисовски: Знаете што госпоѓо заменик министер, кога ќе дебатирате со пратениците од опозицијата секогаш треба да внимавате дека исклучително добро ги пратат и ги читаат законите. Не само што читаме, туку и правиме анализи. Значи, јас како пратеник имам право да присуствувам  на некоја Комисија, имам право да не присуствувам. Но за да се подготвам за оваа дискусија постојат стенограми. Овде пишува стенограм Точка 12 - Предлог закон за изменување и дополнување на Законот за инспекциски надзор и ако не се лажам Марта Арсовска Томовска сте вие заменик министер, вие сте заменик министерот. Еве го стенограмот госпоѓо заменик министер. Во делот на финансиските импликации сте навеле дека овие 7 луѓе ќе имаат 80-90 илјади плата. Никаде не пишува ни 14 илјади, ни 15, ни колку ќе чини тоа што службите ќе ги вработат таму, колку партиски војници ќе се вработат, значи госпоѓо заменик министер во иднина внимавајте кога влегувате во дебата со опозициски пратеници, постојат стенограми, еве го целиот стенограм на 4 страни е, пишува дека сте имале излагање Марта Арсовска Томовска и никаде не сте навеле кои се финансиските  импликации и колку ова законско решение ќе ги чини граѓаните на  Република Македонија.

Трајко Вељаноски:  Благодарам.

Господинот Трајанов Павле има реплика, повелете.

Павле Трајанов: Благодарам. 

Господине Мисовски, не само вас, слушајќи ги сите пратеници, мислам дека требаше една ваква расправа. По се изгледа дека и позицијата и опозицијата не се задоволни од работата на инспекциските служби и дека тука веројатно треба да се коригираат работите да се променат на подобро.

Во оваа насока сакам да укажам на три битни работи. Прво, мислам дека ниту законодавниот дом, ниту Владата преку казните има интенција да се формира Буџетот на Република Македонија, туку напротив Буџетот се формира само преку развојните компоненти преку зголемено производство и преку подобар живот на граѓаните, повеќе трошење, тогаш ќе има и поголем буџет и ќе се финансираат функциите на државата. 

Втора работа, сум против преку репресија да создаваме начин на однесување на луѓето, на компаниите, итн, туку треба системски решенија преку системот на едукација, воспитување, преку градење на општа култура за почитување на нормите или почитување на законите, правата, обврските, итн. Во оваа насока навистина мислам дека расправавме за тој инспекциски совет кој што по се изгледа дека е неопходен во Република Македонија да постои, да функционира, се со цел да имаме подобро организирани инспекциски служби. Мислам дека тука е погрешно да ние сега негираме една потреба, која што очигледна е потребата, бидејќи во расправата се покажа дека инспекциските служби често пати постапуваат многу лошо или репресивно, помалку превентивно или помалку на подобар начин да ги извршуваат работите дека е потребна и системска нивна едукација и насоки на дејствување и што е најбитно, се сложувам и со господинот Китановски, треба да има контрола на тие инспектори во сите области бидејќи сите пратеници констатиравме дека тие често пати постапуваат спротивно од законските надлежности, спротивно на законските овластувања. Така да ако има едно такво тело кое ќе ги координира сите тие работи не верувам и не се сложуваме дека интенцијата е на тој начин да се зголеми притисокот врз компаниите, врз граѓаните за да се формира буџетот. Во основа мислам дека решенијата во законот, во тој дел, барем во тој дел околу формирањето на инспекциски совет се сосема оправдани и ќе бидат во функција на подобрување на работата на инспекциските служби. Благодарам.
Трајко Вељаноски: Господинот Мисовски Горан има контра реплика. 

Горан Мисовски: Не знам господине Трајанов дали направивте лапсус или имате спротивно мислење од ставот на Владата. Јас не се сомневам дека вие ќе го поддржите ова законско решение, но, ќе ве цитирам во еден дел, велите дека е добро да се формира ваков инспекциски совет кој што ќе ги контролира сите инспекциски служби. Ама не е така. Исклучени се даночните инспектори, финансиските и царинските. Исклучени се токму оние даночни инспектори кои што го контролираат најголемото собирање на средства во Буџетот. Значи, некој на тие средства, или контролата врз тие средства треба да го има некој директно во врвот во Владата. Се ова другото треба да биде во делот на прибирање на оние 40 милиони евра кои што се предвидени во Буџетот за 2014 година. И заклучувам овде, господине Трајанов, распределбата е направена, од овие седум луѓе, пет ќе бидат од ВМРО-ДПМНЕ, претпоставувам двајца ќе бидат од коалиционите партнери i ќе имаат плата од 100 илјади денари. Гласајте сега вие во овој момент заедно со сите пратеници од вашата коалиција на ВМРО-ДПМНЕ, гласајте овие седум лица кои што ќе бидат во инспекцискиот совет, а ќе ги именува Владата, да имаат по сто илјади денари плата. 

Трајко Вељаноски: Благодарам.
Бидејќи е исцрпена листата на пријавени за збор, констатирам дека претресот по членовите 9, 11, 12, 16, 17 и 18 е завршен.

Врз основа на член 156 став 2 од Деловникот на Собранието за седницата на Собранието не се поднесени амандмани од дополнетиот предлог на закон. 
Поради тоа што Собранието не усвои ни еден амандман на дополнетиот предлог, врз основа на член 162 од Деловникот на Собранието преминуваме на гласање по Предлогот на законот во целина.

Ги повикувам пратениците да влезат во салата за да прејдеме на гласање.

Ги замолувам тие пратеници што беа тука и што ја напуштија салата да се вратат.

Молам службите да утврдат точен број на присутни пратеници во салата.

Колеги пратеници, сега во салата има 62 пратеници, може полноважно да се гласа.

Предлогот на законот во целина го ставам на гласање.

Ве повикувам да гласаме.

Вкупно гласаа 62 пратеници. Сите 72 пратеници за, нема воздржани, нема против.

Констатирам дека Собранието го донесе Законот за изменување и дополнување на Законот за инспекциски надзор.

Минуваме на точка 3 - Предлог на закон за ратификација на договорот помеѓу Република Македонија и Аргентинската Република за размена на информации за даночни прашања - второ и трето читање.

Извештаите на Комисијата за надворешна политика, како матично работно тело и на Законодавно правната комисија ви се доставени.

Комисијата за надворешна политика, како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Благодарам.
Бидејќи нема пријавени за збор, констатирам дека претресот по предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Вкупно гласаа 63 пратеници. Сите 63 пратеници гласаа за, нема воздржани, нема против.

Констатирам дека Собранието го донесе Законот за ратификација на Договорот помеѓу Република Македонија и Аргентинската Република за размена на информации за даночни прашања.

Минуваме на точката 4 - Предлог на закон за ратификација на договорот меѓу Владата на Република Македонија и Владата на Федеративна Република Бразил за соработка во областа на образованието - второ и трето читање.
Извештаите на Комисијата за надворешна политика, како матично работно тело и на Законодавно правната комисија ви се доставени.

Комисијата за надворешна политика, како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Благодарам.

Бидејќи нема пријавени за збор, констатирам дека претресот по предлогот на законот е завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 66 пратеници. Сите 66 пратеници гласаа за, нема воздржани, нема против.
Констатирам дека Собранието го донесе Законот за ратификација на Договорот меѓу Владата на Република Македонија и Владата на Федеративна Република Бразил за соработка во областа на образованието.

Минуваме на точката 5 - Предлог на закон за Ратификација на Спогодбата меѓу Владата на Република Македонија и Владата на Република Косово за отворање на нов заеднички граничен премин наменет за меѓународен патен сообраќај меѓу двете земји “Белановце - Станчиќ“ - второ и трето читање.

Извештаите на Комисијата за надворешна политика, како матично работно тело и на Законодавно првната комисија ви се доставени.

Комисијата за надворешна политика, како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Благодарам.

За збор се јави и има збор заменикот министер за надворешни работи, повелете.

Зоран Петров: Благодарам.

Ако дозволите неколку зборови само за ратификацијата на ова Спогодба. Таа е склучена на граничниот премин Јажинце - Глобочица на 24 јуни 2013 година. Со неа се предлага отворање нов заеднички граничен премин наменет за меѓународен патен сообраќај со кој што се поврзуваат населените места Пелановце на територија на Република Македонија и Станчиќ на територија на Република Косово. Со оваа Спогодба која што е составена од неколку членови, секоја договорена страна има преземено обврска на својата територија да ја реконструира и модернизира пристапната патна мрежа, како и да изгради неопходната инфраструктура за опслужување на сите видови товари и патници. 
Она што е многу битно, оваа Спогодба предвидува формирање мешовита експертска комисија која ќе ги утврди точните места за преминување на границата и точната местоположба на новиот граничен премин. Режимот на неговото функционирање и сите останати прашања од заеднички интерес од договорните страни, а кои што се поврзани со непречено спроведување на Спогодбата. Да повторам дека целта на овој договор е со новиот граничен премин, наменет за меѓународен патен сообраќај да се овозможи подобрување на регионалната и европскаста инфраструктура, при што се очекува олеснато движење и преминување на државната граница, како и забрзани и поедноставени гранични мерки. Благодарам. 

Трајко Вељаноски: Благодарам и јас. 

Има збор госпоѓа Мехмети Ермира, повелете. 

Ермира Мехмети: Благодарам почитуван претседател, почитувани колеги пратеници, почитуван заменик министер за надворешни работи, почитувани претставници на медиумите. 

Во март о.г. малку пред прогласувањето на локалните избори кога Собранието го ратификуваше договорот за отворање на граничен премин во Џепиште, кој што имаше за цел всушност приближување на населението што живее во граничните зони или пак граничните зони помеѓу Република Македонија и Република Албанија, тогаш, пратеникот, а потоа кандидатот за градоначалник во општина Тетово денес, почитуван професор во факултетот, нашиот поранешен колега Изет Зекири, од оваа говорница не обвини нас како пратеничка група и политичка партија, дека ние всушност ние сме имале само зборови, меѓутоа, сме немале работа. Денес  неколку месеци подоцна, жалам што господинот Изет Зеќири не е меѓу нас, за да биде дел од оваа ратификација, која што на официјален начин го формализира отворањето на граничниот премин Станчиќ-Белановце, за кое што господинот Зекири говореше на таа пленарна седница. За жал напри и некои многу тешки обвинувања. Меѓутоа, еве сме ние, пратеничка група на ДУИ, за жал, господине Зеќири не е тука, јас сум сигурна дека и тој ќе ја сподели со нас радоста и задоволството заедно со сите всушност Албанците, најмногу со жителите од граничната зона кај општина Липково. 

Изразувам задоволство како пратеник на оваа изборна зона, изборната зона број 2, носител на листата ДУИ, во оваа зона, денес ќе го ратификуваме овој договор меѓу Република Македонија и Република Косово за отворање на граничниот премин Белановце - Станчиќ, тоа е потреба, а уште повеќе желба, дамнешна желба на граѓаните на липковскиот регион. Сакам да ве потсетам, затоа што не е срам, туку е всушност демократија, или пак најдобар доказ за тоа  како политичките партии ги остваруваат нивните проекти, затоа што отворањето на овој граничен премин беше дел од изборната програма, заедно кон целта, со која што програма ДУИ се натпреваруваше на Парламентарните избори во 2011 година и ги доби изборите. 

Тоа што треба да се нагласи на оваа седница, всушност е тоа, отворањето на овој граничен премин се прави преку Спогодба која што е постигната меѓу две суверени земји, Република Македонија и Република Косово и една ваква Спогодба која што е следна или пак во продолжение на слогодбите меѓу овие две држави, уште еднаш повторно говори, всушност за новиот и позитивен дух на добрососедски односи меѓу две суверени држави. Уште повеќе отворањето на ваквите гранични премини кој што има за цел олеснување на животот на граѓаните и што има за цел овозможување на размена, зошто не економска и трговска размена во овие зони и која што има за цел, приближување на граѓаните и тоа посебно е битно, ако се има предвид дека во граничните зони не ретко граѓаните или пак жителите склучуваат бракови, создаваат семејства и одржувањето на тие семејни или брачни врски е многу битно и свето посебно во Албанската култура и традиција, уште повеќе доколку сакаме да говориме во политички поими, во однос на европски трендови, оваа форма на соработка всушност претставува европски приоритет. Значи, градењето на патната инфраструктура, како што се предвидува или опишува во Спогодбата што ќе се ратификува денес, потоа поврзувањето меѓу граѓаните, економската размена, општата благосостојба, како крајна цел или финална цел, која што треба да се ангажираат политичките класи, или пак за што треба да работат со сите политички класи. 

Почитувани колеги пратеници, сакам да говорам малку и за тоа како се смени концептот на границите во меѓувреме. Некогаш границите, посебно во зоните како што е западен Балкан, посебно во најновата историја на државите или земјите на поранешна Југославија, ја утврдувале надворешната граница и површината на која што се оптега еден политички, социјален и економски систем и во кој што овој систем всушност ја вршел својата сувереност. Поради политичките историски, економски контексти, некогаш границите на оваа зона или пак во овој дел на Европа биле сметани како нешто  многу битно, нешто за што вреди да се збори со фанатизам, нешто за што вреди да се умре. Ако ја гледаме европската историја или пак на другите земји или континенти, исто така ова бил концептот или пак вербата на луѓето во светоста на границите. 

Меѓутоа, мислам дека денес овој концепт, се сменил. Денес, не говориме за поставување на нови граници, туку зборуваме за укинување на граници. Сега не говориме за поделба меѓу луѓето, туку говориме за соработка меѓу луѓето. Денес веќе не говориме за чување со конзервативизам, а зошто не да бидеме и подготвени да умреме за тоа што е наше и само наше, денес нема веќе ексклузиветет на култури, Европа денес говори за една целовитост. Европа денес говори за тоа што некогаш Кант го нарекувал и многу култури меѓутоа едно чловештво. Човештвото е едно. Може да се разликуваме со одредени вредности, меѓутоа во крајна инстанца сите сме луѓе, сите сме граѓани. И, за тоа јас верувам дека отворањето на овој граничен премин, всушност служи токму на овој дух, на ова многу суштинско начело и елементарно начело на обединета Европа која што има за цел да и овој дел од географска Европа многу бргу ја направи и дел од политичка Европа, уште повеќе дел од филозофската Европа. Затоа што Европа не може да биде една и целосна ако во неа не се опфатени и овие делови, или пак овие мали држви на Западен Балкан, кои што имаат што да и понудат на Европа и верувам дека знаат и како да ги понудат овие вредности на Европа. И затоа мислам дека отворањето на овој граничен премин денес, како примарна и суштинска цел ја има олеснувањето на животот на луѓето од липковска зона или пак, од другата страна од граѓанскиот регион, меѓутоа уште повеќе испраќа една моќна политичка порака. Логиката на градење на добрососедски односи во земјите на Балкан, каде што пред неколку години се гледале меѓу себе низ двоглед, да не кажам на фронтовски линии, ова е вредност и нов квалитет врз кој што се гради концептот зошто не е на одговорност кон државата, меѓутоа и на државотворноста. 

Малку ќе говорам и за тоа што биле реално пречките кои што направија да се задоцни со отворање на овој граничен премин. Верувам дека јавноста е информирана дека најголемата и главната пречка била токму процесот или пак завршувањето на процесот на експропријација на имотите на граѓаните во делот околу границата и оваа административна постапка, сега веќе е завршена. И од тоа што го имам јас како информација од Владата, за многу малку денови се очекува и формално да почне всушност да се инаугурира отворањето на граничниот премин Станчиќ - Беланце, како што реков проект, предизборен проек на ДУИ, меѓутоа уште повеќе интерес и потреба на граѓаните од зоната од отворањето на овој граничен премин ќе придобијат сите граѓани, независно од нивната политичка или пак зошто не етничка припадност. Ви благодарам и верувам дека заедно ќе ја изгласаме оваа ратификација. Благодарам. 

Трајко Вељаноски: Наџи Џелили има реплика, повелете. 

Наџи Џелили: Почитувани колеги, почитувана колешке Ермира. Сигурно нема да се пријавев во оваа расправа во негативна конотација затоа што навистина сите се чувствуваме горди што денес пред нас ја имаме ратификацијата на оваа Спогодба, која со голема желба се очекува од сите граѓани посебно од жителите кои гравитираат во овој предел. Го спомнавте професорот Изет, кој беше визионер и направил една споредба помеѓу отворање на еден граничен премир во селата Џепиште, односно Требиште со Република Албанија и со ова напраивл споредба помеѓу граѓаните кои гравираат во тој граничен премин и отворањето на граничниот премин во регионот на општина Липково, при што бројот на жителите во тој граничен премин и бројот на граѓаните во овој граничен премин се во спротивна диспропорција. Но верувам дека ќе се согласиме сите во тоа, се работи за чекор напред, но морам да нагласам дека задоцнувањето на остварувањето на отворањето на овој граничен премин, докажува за тоа дека колку вие како ДУИ, како дел од актуелната власт сте имале можност овие нешта да ги придвижите како што се движеле во Република Косово. Верувам дека треба да се има предвид дека Република Косово ги има завршено сите обврски, посебно во областа на изградбата на патиштата, а од наша страна верувам дека информациите ги имате подобро од мене и секој коментар во оваа насока е излишна. 

Исто така ценам дека оваа ратификација е на дневен ред и убеден сум дека ова се случува поради притисокот на меѓународниот донатор кој знаете дека го финансира овој заеднички граничен премин и кога станува збор за инвестициите на Европската унија, таму има прецизности, посебно во рокот на извршувањето на овие проекти. Мислам дека, ќе направите заложби во иднина овој патен правец од Липково до граничниот премин да се изгради што побрзо и без проблеми и со ова, ќе докажете уште еднаш сето она што го нагласивте во вашето излагање дека сте во заштита на интересите на тие граѓани кои верувам дека ќе ве држат за збор во 2011 кога им ветивте дека ќе го остварите овој граничен премин. Ви благодарам. 

Трајко Вељаноски: Господинот Ибраими Орхан има реплика, повелете. 

Орхан Ибраими: Благодарам. 

Ви се убедувам, ме набедуваш да мислам, каде живееме ние Албанците, во Швајцарија, за што говорите. Говори само за идно време. Само за еден момент говореше за актуелнава ситуација дека се отвора овој граничен премин Белановце - Станчиќ. Има друга вистина. Ние имаме проблеми со вашите лаги. Имаме проблеми и во мака сме со вашите проблеми, со лагите на ДУИ. Еве, 12 години сте во политика и на власт. И еден бирократски чин еден едноставен бирократски чин, потпишување на еден договор, сакате да го претставите како триумф, како голема победа и да речете дека е отворен овој граничен премин. Се отвори границата Белановце - Станчиќ. За ова требаат уште многу други големи чекори. Вам ви требаат не 100 туку 1000 години, да живеете и да бидете на власт и не можете да го остварите. Вие сте 12 години и ви требаше да потпишете еден ваков бирократски чин. Таа инфраструктура е сосема неизградена таму. Дали знаете дека со овој проект секоја изборна програма ја отвората и ја затварате дека ќе отворите нови гранични премини. Го забораваш момент, свеж ми е на блокадата на граничниот премин со Косово.  Токму од ваша страна. Од Владата во која партиципирате, од вашиот министер и од вас. Една мораторска со цели денови овој граничен премин го затвори. А, вие ни говорите на идиличен начин, дека овде се е регулирано и дека сите сме среќни. Ни говорите за Липковско, не си стапнала таму, освен на изборна кампања. Ти ни говориш за тие граѓани кои се измачуваат секојдневно со најелементарни услови. Пред извесно време го имавме ребалансот на буџетот и 10 дена направивме максимални заложби, да добиеме малку средства и на граѓаните од тој предел да им го регулираме животот. А вие бевте, тие од министрите и вие, гласавте против и го оневозможивме тоа. И вие говорите дека отворате гранични премини. Вие сте за затворање, дефинитивно, затоа сте во власта. Вашиот субјекјт е субјект со антиалбанска визија. Со визија за антиинтеграции, 10 години не бомбардирате дека ќе го пробиеме патот за евроинтеграции. Вие сте на чело на главните министерства. Го имате последниот извештај за напредокот, прочитајте го добро тој извештај. За реформираната полиција, за реформираното судство и за сите други области., 

Трајко Вељаноски: Госпоѓа Ермира Мехмети има контрареплика, повелете. 

Ермира Мехмети: Господине Ибраими, дали знаете зошто јас, зошто јас говорам за Липково. Затоа што јас не лажам, јас не сум демагог, затоа што не се занимавам со фолклор и со квазипатриотизам, како што ви е желба вам. Затоа што тоа што го говорам стојам зад тоа до крај и немојте да ми дофрлувате од место, затоа што не е културен начин на комуникација. И знаете што господине Орхан Ибрахими, ова што вие го говорите најдобро покажува зошто сме ние секогаш на власт, а вие сте секогаш во опозиција. Знаете зошто? Затоа што вие, вие убаво знаете што треба да се направи, меѓутоа кога сте во опозиција, затоа што пред да дојде ДУИ како политичка структура, вие бевте на власт. Зошто вие не го отворивте граничниот премин Станчиќ-Белановце. Зошто вие не го отворивте граничниот премин во времето на вашата политичка идила 1998 - 2002 година. Зошто не го отворивте, имате ли одговор. Во 2006-2008, за тоа сте во опозиција, не сте на власт. И така ќе биде, жалам, тоа е вашата несреќа. 

Трајко Вељаноски: Благодарам.

Господинот, Беким Ќоку има збор, повелете. 
Беким Ќоку: Почитувани граѓани. Госпоѓа Мехмети го спомна најможниот погрешен филозоф Кант, затоа што ако знае малку од филозофијата на Кант, околу и автономијата на моралот и околу максимата за да се спроведе добрата волја на универзален начин денес сите овие од ДУИ требаше да дадат оставка, само малку усул да се имаше. Еден од најголемите филозофи во времето на филозофијата, сите претензии на госпоѓа Мехмети навистина паднаа во вода само со едно сосема претполитичко и криминално движење на Муратовска. Една Муратовска ги фрли и беше над законот и спроведе санкции пред лицето на ДУИ, значи пред самата Влада. Сега дали треба да се радуваме и да го поздравиме овој договор. Со полна уста ќе кажам да. Има бескрајно многу причини да го донесме овој политички акт во ова Собрание и повеќе од еден политички акт. Ние денес ќе донесеме еден четриструко хуман акт. На крајот ние пратениците на ова Собрание од толку блиску, а делеку ќе донесеме ваков акт со притискаме на едно дугме за да им овозможиме на тие жители да имаат вековна братска врска. 

Дами и господа не треба никогаш да заборавиме дека државните спогодби меѓу Република Македонија со Република Косово и Албанија треба секогаш да имаат посебен карактер не како со Аргенитна и со Бразил. Едноставно поради фактот дека во Македонија живее втора поголема заедница, ахтотон на народот и државотворен, несомнение кои се од една крв со граѓаните од двете споменати претходно држави. Секогаш кога говориме за билатирелни односи со овие две држави, освен добро соседските односи, треба да се има пред се оваа духовна врска. Ова го велам затоа што овој факт ќе беше повеќе од доволен Македонија приоритет да и даде токму на односите со овие две држави. Освен позитивниот биланс во економијата со Косово и Албанија, Македонија во сите други области со овие две држави има негативен биланс, како во култура, инфраструктура, транспорт и така натаму. Ова не го нареков непочитување кон овие две држави, туку непочитување  речиси тотално на самите Албанци, на Албанскиот актер во својата територија. Значи, не почитување на ДУИ на самите себеси ако се нарекуваат себеси, ако се нарекуваат себе си за Албанци. Ние навистина овозможивме отворен еден граничен премин меѓу две држави, но да не заборавиме никогаш дека оваа држава се отвара помеѓу еден народ, бесправно но поделен во историјата со политички граници. Ако се има во предвид духовната врска и семејна на овие луѓе, ако се ставиме себеси во кожата на тие луѓе освен да се радуваме на овој ден за ова достигнување, од  друга страна ние како европјанци, треба да се засрамиме дека ова се случува со толкаво задоцнување. Да ги принудиме жителите да патуваат 200 км, да кружат за една воздушна линија од стотици метри. Отварањето на еден ваков граничен премин со концептот на Европска унија за кој целиме, треба да биде само едно техничко прашање, а воопшто политичко. Кога говориме за враќање на визи, треба да се има предвид Липковско, дека враќањето на визи се прави за економската беда на овие жители во овој предел и ако државјаните Македонци од оваа држава излез наоѓаат со апликации за бугарски пасоши кој што се случува сега, во последно време и на овој начин одат во Европската унија, ние Албанците сме принудувани да имигрираме и бараме политички азил, апропо Европската унија јас сум убеден дека овој граничен премин се отваара токму по инсистирање на нив, а воопшто не на инсистирање на ДУИ. 

Имајќи предвид дека економската беда и криза, тие инсистираа овој граничен премин да се отвори што побрзо и не случајно се говори за овој граничен премин. Европска унија има доделено 1,2 милиони евра од ИПА фондовите за да се отвори и овој граничен премин. Инсистираше и поранешниот амбасадор на Македонија во Европска унија Ерван Фуере. Да ве потсетам исто така, ставот на државниот секретар на Министерството за надворешни работи на Белгија, Дик Ахен во текот на посетата во Скопје кој побара итно отварање на овој граничен премин. Имаме една европска криза која ја предизвикува оваа зона, а не волјата на ДУИ, воопшто волја на ДУИ. Ако беше волјата на ДУИ овие гранични премини немаше да се отворат. Ако во 2012 година од средствата предвидени со буџет на 25 милиони за патниот правец Белановце - Станчиќ, со ребалансот на буџетот се скратија 20 милиони денари, дами и господа. Ова го потврди и самиот Реџаил Исмаили. Значи, 20 милиони денари со ребалансот се скратија од буџетот за 2012 година. Овде господинот пратеник е присутен, значи можеме да видиме дека ребалансот не е ребаланс на буџет, туку е ребаланс на скратување на средства наменети за Албанците. Вака треба да се нарекува ребалансот на државата. Ребаланс на средства наменети за Албанците. Да не заборавиме  уште еднаш, ова е фалење.

Друг граничен премин е Миратовце – Лојане. Се работи за граничен премин кој ја поврзува Македонија со Албанците и со нивните браќа Албанци од Србија. Кога во Крива Паланка имаме за 8 ученици и се отвара граничен премин, ние овде за илјадници Албанци не можеме да најдеме на добра волја и да отвориме еден граничен премин. Да не заборавиме уште нешто. Белград во овој случај е тој што прави пречки при отварањето на граничниот премин. Белград ја услови оваа Влада која го потврди притисокот од Белград да не се отвараат други гранични премини, Македонија – Косово, ако сакаме да отвориме некој граничен премин Македонија – Србија. Се уште ДУИ  е под влијание на Белград или Владата повеќе го слуша Белград отколку самата своја владина коалиција, а тоа е ДУИ. 

Сакам да споменам уште неколку инвестиции на ДУИ во оваа држава. Да го споменам патниот правец Струга – Ќафасан, тоа се гранични премини кои  тие пратни правци се во една бедна состојба. Дебар патот на Арбри, Скопје – Блаце има и други многу други патни правци кои ги поврзуваат Албанско – Албанските граници во оваа држава. Вие нам не намерно ни ги запоставувате овие инвестиции за да ја оневозможат слободната комуникација на Албанците меѓусебна. Да не заборавам во 2010 година, Муса Џафери во својство на министер за локална самоуправа и тогаш се фалеше кога велеше дека цитирам: нашата Влада има проект за да даде под концесија изградба на патот од граничниот премин Блаце до Скопје. Иронијата е дека, вели зависи од Косово дали ќе се приклучи на нашиот проект. Ние дека сме го проектирале, а Косово е таа која ги нанесува пречките. Иронијата е бескрајна и добрата волја е секогаш мртва. Албанците дами и господа ќе се поврзат меѓусебно, неопходно денес или утре. Секој отпор од страна на овој вид на владеење, секој отпор значи е попусто и за ова сум повеќе од убеден. Ви благодарам. 

Трајко Вељаноски: Благодарам. 

Има збор господинот Исмаили Реџаил, повелете. 

Реџаил Исмаили: Благодарам претседателе.

Колеги пратеници, почитуван заменик министер.

Бидејќи колешката Ермира Мехмети дел од тоа што го има подготвено за говор веќе го искажа, ќе се обидам за овој дел и за оваа точка од дневниот ред да бидам концизен и конкретен и во продолжение на мојот говор ќе бидам и краток и ќе го дадам тоа што се нарекува хронологија на работите, од почетокот до тоа каде сме стигнале и во која фаза е и во која фаза е и кога се очекува реализација финална на овој граничен премин. Да бидам искрен една од битните точки во програмата на Демократската унија за интеграција во последните парламентарни извори беше токму оваа точка, отварањето на граничниот премин и ние сме добиле мандат од тоа население за овој наш ангажман за кој што во контиунуитет го правиме од 2011 година. По формирањето на Владата оваа точка заедно со потребната инфраструкура за овој граничен премин се дел од владината програма на онаа владина програма со која што ние всушност и учествуваме во Владата од 2011 година. Се разбира  дека спогодбата за отварање на овој граничен премин беше потпишана на 24 јуни во 2013 година помеѓу двајцата министри за внатрешни работи. Госпоѓата министер за внатрешни работи на Република Македонија и Министерот за внатрешни работи на Република Косово господинот Бајрам Реџепи. Сета работа од официјален аспект почнува на 24 јуни во 2013 година и еве денес оваа точка од дневниот ред, ратификацијата на оваа спогодба е дојдена во Парламентот  и ова е на задоволство на сите пратеници и најмногу ме израдува фактот што и пратениците од Демократската партија на Албанците преку претходниот говорник искажаа дека ќе дадат подршка на оваа спогодба. 

По ратификацијата на оваа спогодба продолжуваат понатамошните работи за реализација, односно да се дојде до отворање на оваа гранична точка. Тоа што можеби и би апелирал до заменик министерот е административните работи по формирањето на мешаната Комисијата на експертите да ја забрзаат постапката, административната постапка ако има, затоа што работите околу инфраструктурата, односно градењето на патот од село Опае до село Белановце, каде што е делот од границата од Македонска страна, овој пат е предвиден во владината програма во градење и во 2013 година и во 2014 година. Случајно, можеби и се случи и сепак имам среќа да ве известам дека во четврток на 24 октомври почнуваат работите за асфалтирање на овој пат кој што ќе биде во должина од 17,2 км. Претходно со ратификација на оваа спогодба почнуваат и работите околу подготовката на инфраструктурата за отворање на овој граничен премин. Ќе повторам пак, на 24 октомври во четврток по два дена, значи ќе почнат работите, подготвителните работи за асфалтирање на овој пат. 

Исто така оваа година до сега се изврши или се заврши експропријација на имотите низ кој што поминува овој пат и сакам да нагласам и потенцирам, посебно да се заблагодарам на голем дел на жителите на Слупчане и другите села низ кои што минува патот, дека тие со задоволство, односно дозволиле експропријацијата се направи во минимални износи, односно во минимални износи за нивните земјоделски површини затоа што, ете колку за ваша информација, почитувани колеги и овој пат од селото Опае до над селото Слупчане поминува низ земјоделски површини кои што се од прва категорија и експропријацијата за тие земји е во износ од 40 денари. Меѓутоа за среќа и жителите ја сватиле улогата и битноста на овој пат и биле во состојба дури да не ги земат парите само со една единствена цел, овој пат да се изгради колку што е можно побрзо и затоа повторно сакам да се заблагодарам на сите жители на овие села кои што околу процесот на експропријација не направиле никаков проблем. Во последно време сум имал неколку средби во институциите  кои што освен Министерството за внатрешни работи кои што ќе се занимаваат во следните денови и месеци со отварањето на овој граничен премин и тоа што имав средба во Царината и со раководството на царината ме информираше дека овој граничен премин ќе се направи со средства од Европска унија. Значи, посебно врз основа на информациите што ги имам и како пратеник од зоната, Белгија има изразено посебно интерес за градење на објектот на таа царина. Кога сме кај Царините сакам да истакнам еден многу битен факт, бидејќи Република Македонија по прв пат прави или гради еден граничен премин кој што ќе биде заеднички со Косовската страна. Во истиот објект ќе бидат сместени цариниците на Република Македонија и цариниците на Република Косово. Ќе го потенцирам уште еднаш фактот дека Република Македонија за прв пат гради еден ваков граничен премин заеднички со една соседна држава и ова е доброто, затоа што и претходно колешката Ермира рече, затоа што во минатото границите биле бариери, а ние денес нив ги претвараме во место, можеби за средба каде што заеднички ќе бидеме на услуга на интересот не само на локалното население и на регионите од двете страни од македонска и од косовска страна, туку јас овој граничен премин го гледам малку и во поширок план, посебно за економиите или стопанството на двете земји, затоа што јасно е дека Блаце како еден од граничните премини кој што е главен со Република Македонија во текот на овие години не бил во можност да го апсорбира сиот тој обем на трговска размена и движење на луѓето. Често пати сме имале долги редици во овој граничен премин. Затоа овој граничен премин ќе биде алтернатива на Блаце за поголемиот дел од жителите не само на регионот и на стоките од тој регион, туку и на голем дел од стоките на Северо Источна Македонија. Се знае дека ние сме добри производители на земјоделски производи, а од другата страна на границата, од страна на Република Косово, Гиланскиот и Каменичкиот регион, традиционално овие места биле пазар за производите од Куманово и од Северо Источна Македонија. Мислам дека отварањето на овој греничен премин ќе ја има токму таа симболика што во минатото овие пазари, овие места биле пазари за продажба на овој дел на производите од овој дел на Македонија. Се надевам дека истотот ќе продолжи и во иднина, токму со отварањето на овој граничен премин. 

Почитувани колеги пратеници, јас мислам дека овој граничен премин и пак ќе апелирам до заменик министерот за надворешни работи да административните работи по можност како министерство да влијаете и кај Министерството за надворешни работи на Република Косово да што побрзо ги завршат административните работи, да нема баристративни бариери и врз основа на тоа што сме го предвиделе според Владината програма, затоа што според неа е предвидено да патот Белановце – Станчиќ заврши во декември, 2014 година, а отварањето на граничниот премин. Јас ова прашање сум го поставил и на госпоѓата министер за внатрешни работи, како пратеничко прашање. Информациите што сум ги добил се дека откако ќе се изгради патот, граничните премини многу брзо може да почне со работа.  Се надевам дека како Министерството за надворешни работи ќе ги направите сите активности за забрзување на овие рокови. Благодарам. 

Трајко Вељаноски: Благодарам.

Госпоѓа Демири Креци Фламуре има реплика, повелте.

Фламуре Демири Креци: Почитуван колега. 

Вашата дискусија ќе ја поделам во два сегменти. Вие рековте дека работите на овој пат ќе почнат на 24 октомври, односно во четврток, но да не остане тоа само на хартија, едноставно кажано да не остане на тоалет хартија како еден министер од ДУИ имаше можност со мојот колега, господин Изет Зеќири кога станува збор за слободната зона во Тетово, кога велеше дека во 2012 година, во јанури, кога му рече: “ Вие сте биле присутен, чекајте до петок.“ Колку петоци поминаа од тогаш? Слободната зона во Тетово не се оствари ништо. Да не биде и овој четврток. Дали ќе биде и овој четврток или некој 24 октомври од друга година. Ако почне 24 октомври 2013 година, верувам дека вашиот збор, ќе ве држам за збор и ќе видиме дали ќе отпочнат работите на 24 октомври. Говоревте за експропријацијата. Знам дека ова е добредојдено од сите жители од оваа зона, но би било упатно да им се плати земјиштето како што го заслужуваат. Знаеме дека 30 милиони денари  дека се одвоени за експропријација и  треба да се распредели на правилен начин. Нешто што би нагласила, ова беше ваш проект можеби и на изборите, но за овој проект треба да и се заблагодариме на Европска унија, благодарение на која тоа ќе се оствари. Но вие имате толкава голема моќ како ДУИ, не се работи само за овој граничен премин кој ги дели Албанците, употребете ја вашата сила и да видиме колку ќе успеете да го отворите граничниот премин Танушевци-Дебелде. Ова не сте го ветиле никогаш. Дали знаете како живеат овие жители во оваа зона, каква природна убавина има при што можеме да го развиеме и планинскиот туризам, но и  рурален туризам. Затоа би ви рекла ако имате толку голема моќ зошто не го отворите и овој граничен премин и го оставате Албанците поделени. Искористете го вашиот потенцијал и ако имате сила отворете го граничниот премин Лојане-Миратовци. Благодарам.

Трајко Вељаноски: Благодарам.

Господинот Реџаил Исмаили има контра реплика, повелете.

Реџаил Исмаили: Благодарам претседателе.

Колешке Фламуре, реално човек кога ќе реплицира на својот колега терба да има барем познавање околу проблемите за кои што всушност сака да реплицира на колегата. Имаме ратификации на разни спогодби. Во 2001 година во ноември сме ратификувале Спогодба отворање локални гранични премини со Република Србија и вие го поставувате проблемот на Танушевци-Дебалде. Во владината програма е предвидено локален граничен премин. Со Република Косово не сме потпишале уште спогодба за локални гранични премини. Што се однесува на Лојане-Миратовци тоа е технички проблем. Технички затоа што патот што требало да се изгради Светската компанија отишла под стечај и тоа можеби била лоша среќа и за нас и за вас и за жителите затоа што тоа била  бариерата што сте ја направиле.

Трајко Вељаноски: Благодарам.

Господинот Хајрула Мисини има збор, повелете.

Хајрула Мисини: Благодарам претседателе.

Почитувани колеги пратеници, почитуван преставник на Министерството,

Отворањето на овој граничен премин беше барање, потреба на жителите на двете земји кои живеат во граничниот предел кои имаат тесни семејни врски. Отворањето на овој граничен премин сигурно ќе ја скрати дистанцата меѓу овие два гранични премини со дестици километри. Од Спогодбата што ја ратификуваме денес се гледа дека земјите потписнички на оваа спогодба имаат обврска да ја изградат  патната инфраструктура до граничниот премин, а овој граничен премин ќе биде наменет за патен меѓународен сообраќај. Што се однесува на делот на Македонија  во програмата на Агеницијата за патишта веќе и влезено изградбата и реконструкција на патниот правец до Белановце. Исто така, со истата спогодба се предвидува една мешана комисија  што ќе дефинира изградба на заеднички објект на граничниот премин, како и други гранични премини кои се карактеризираат со отварање на граничен премин. Со денешната ратификација докажуваме уште еднаш дека меѓуграничните бариери не треба да бидат пречка за развој на двете држави. Затоа меѓуграничната соработка меѓу двете земји која што се очекува да се случи по отварањето на граничниот премин во Станчиќ донесува и нови вработувања, донесува економски развој, а посебно донесува стабилност и сигурност. Значи ова е поттик на развој и интеграција на регионот. Поинаку ќе изгледа Липково и Куманово, сосема поинаку ќе изгледа планинскиот предел во Гилан и другиот дел. Јас им честитам на владите на двете држави за овој охрабрувачки и позитивен чин. 

Трајко Вељаноски: Благодарам.

Госпоѓата Имери Дешира има   збор, повелете.

Имери Дешира: Почитувани колеги пратеници, денес пред нас ја имаме Ратификацијата на Спогодбата меѓу Владата на Република Македонија  и Владата на Република Косово за отворање на нов заеднички граничен премин за патен сообраќај меѓу двете земји Белановце-Станчиќ. 

Договорните страни во конкретниот случај Владата на Република Македонија и Владата на Република Косово се согласија да ја остварат оваа ратификација за отворање на нов граничен премин Белановце-Станчиќ. Отворањето на граничните премини односно новите мостови преставува и мост меѓу двете држави, помеѓу многу заедници. Од желбата за создавање на поволни услови за зајакнување и развојот на соработката е постигнато со ратификација на Спогодбата меѓу двете договорни страни. Со оваа ратификација ќе се подобрат пријателските  односи меѓу двете држави и ќе се постигне соработка и добрососедски односи меѓу двете држави. Со отворањето на овој граничен премин се создаваат поволни услови за зајакнување и развојот на взаемната соработка. целта на оваа ратификација е остварувањето на опција на подобрување на транспортната инфраструктура во Европа и регионот како и докажување за постигнување спогодби на високи политички нивоа. Преку членот 2 се предвидува договорните страни на своја територија да изградат достапна мрежа. Затоа договорните страни треба да ја градат потребата инфстраструктура  на сите патишта. Во членот 3 договорните страни ќе создадат заедничка експертска комисија КМЕ која ќе ги докаже техничките карактеристики на патиштата, според товарот, инфстраструктурата, контролните објекти, видовите на оптоварување и патниците, регистрација како и законските прашања и нормативи околу изградбата на новиот граничен премин. Отворањето на нови гранични премини преставува нови мостови за соработка во сите области. Во оваа насока би сакала да нагласам дека посебно за развојот на односите меѓу двете држави се добрите односи меѓу граѓаните на двете држави и соработка меѓу двете влади, во овој конкретен случај помеѓиу Република Македонија и Република Косово. Затоа верувам дека оваа спогодба е спогодба за отворање на нов меѓународен граничен премин повеќе ќе им служи на граѓаните кои живеат во граничниот појас и ќе придонесе подобра соработка во стопанството и во секојдневието на граѓаните. ова е граничен премин од меѓународен карактер. Освен сообраќај на луѓе ќе има промет на стоки. Ова е тек со европските стандарди за слободното движење, за регионална соработка и ќе биде големо олеснување за граѓаните во тој предел кои често треба да патуваат со километри до други гранични премини. Затоа не сакам да должам, мислам дека за да се постигне спогодба меѓу двете договорни страни како од  административен така и од технички карактер овој граничен премин да  стапи во сила што побрзо.

Трајко Вељаноски: Благодарам.

Има збор госпоѓата Фламуре Демири Креци, повелете.

Фламуре Демири Креци: Почитувани колеги, граничниот премин Белановце-Станчиќ некогаш била главна артерија за Куманово и за Гнилане. Десетици села обезбедувале егзистенција преку овој пат кој што ги поврзувал планинските села во овој регион. Овие села без вина останале поделени во две држави и како што знаеме и во селата околу Лојановце и Прешево. Овој пат послужил за патување, за размена на стоки и за трговија. Со македонскиот пазар, односно кумановскиот тргувале селата почнувајќи од селото Дунав, Злокуќани, Станчиќ, Белановце, Гушице, Брест, Лукар кои што преку патот Белановце-Извор, Алашец, Склупчане, Опае, Лопате, доаѓале во Куманово, а потоа и во Скопје и понатаму и обратно. Жителите  на селата кои што сега припаѓаат на Македонија овој пат или пат овој граничен премин Белановце-Станчиќ го користеле преку Злокуќани, Дунав, Жегар, стигнат во Гнилане. Од друга страна ова патно поврзување нема само важност  за размена на стоки и трговија, туку и е значајна за семејните врски. Овие семејства и овие села се поврзани измешани и неправично се раздвоени. Затоа селаните треба да поминат по стотици километри за да ги посетат членовите на своите семејства, кои што можат да ги посетат преку овој пат. Истите жители во овие делови земјиштата им се поделени и не се во состојба ниту да ги обработуваат, ниту да продаваат и слободно можам да кажам дека прекинот на овој пат довел до осиромашување на ова население до маскимум, затоа што се блокирани главните патишта со кои тие обезбедуваа егзистенција. Отворањето на овој граничен премин ќе донесе живост во овие места поради  убавината, почнувајќи од убавите пејсажи што ги поседува овој дел, доволно вода и ќе донесат развој и на планинскиот и селскиот туризам. Низ медиумите слушнавме дека се говори дека пречка за овој проект се селаните и експропријацијата на нивните имоти. Меѓутоа тоа не е вистина. Селаните се тие што со години барале отворање на овој граничен премин и сосема е нормално имотот што ќе им се одземе да им се исплати и посакувам, ќе повторам оваа спогодба да не остане само спогодба на хартија како што беше повеќе од една деценија, туку ќе се оствари и на овие села ќе им се врати животот и ќе се овозможи слободно и брзо движење. Јас пред малку во репликата кон Реџаил  посакав не само граничен премин туку преминот Танушевци-Дебалде и граничниот премин Лојане-Миратовце брзо да им се овозможи ратификација и да се направи отворање на овие гранични премини затоа што тоа е навистина потребно за Албанците и не само на Албанците туку и на поширокото население. Ние како Национална демократска преродба ќе дадеме подршка на оваа ратификација на Спогодбата меѓу двете влади, на косовската и македонската за отварање на овој граничен премин за кој што говорев до сега за Белановце-Станчиќ и посакувам вистински до колку се отвори овој граничен премин да биде артерија која што ќе значи многу и во иднина да не остане само на хартија, туку оваа ратификација да важи и за другите гранични премини како што ги спомнав претходно Миратовци- Лојане и Танушевци-Дебалде. Благодарам.

Трајко Вељаноски: Благодарам.

 Има збор господинот Орхан Ибраими, повелете.

Орхан Ибраими: Благодарам.

Постојат мудри зборови, констатации, разни мислења, јас ќе  искористам двете такви народни изреки. Се работи за една народна изрека која вели, бесрамната жена триумфира кон достоинствената жена. Има уште една изрека од Буда, голема изрека која ја подржувам и сам затоа што тој вели, се може да се сокрие, освен сонцето, месечината и вистината. Јас ќе настојувам мојота дискусија да подржам со сведоштва и вистини. Овој бирократски чин кој денес го гледаме, кој денес некој настојува да го престави како триумфален акт дека ни се отвори овој граничен премин се демантира од устата на самите пратеници дека нема да се отвори. 

Второ, Албанците во минатото до 1990 година живееле заедно во една држава. Во тој регион се работеше заеднички. Ние бевме поврзани не само со јазик како два народи, од двете страни на границата, туку сме поврзани и со крвна врска, имаме семејни врски. Значи од 1990 година наваму на Албанците им се оневозможи животот кој го имаа заедно да продолжи да го живеат и понатаму. 

Второ, треба да нагласи дека треба да патуваат 300 км. за да  стигнат до Гнилане, а овој патен правец е 27 км. до Гнилане. 

Трето што треба да да нагласи, ова не беше барање на ДУИ, не велам дека е на ДПА, туку ова е барање на Албанците затоа што пред да постојат ДПА и ДУИ во овие населени места живееле Албанците. Да не го заборавиме моментот во 2000 година. инициниран и остварен проект за изградба на патниот правец со 11 милиони марки изводение од продажбата на Телеком. Тој пат беше на тендер и го доби градежното претпријатие Маврово, а овие кои денес ни се фалат овде, кои се потчинети и вазали и не се достојни, и се имаат продадено што е од интерес на Албанците, ги имаат продадено дури и нивните деца се фалат дека отвараат гранични премини. 12 години сте на власт за да дојдете до ваков бирократски чин. 

Од завршната сметка за 2012 годинавидовме дека се скратени средствата, а за 2013 немаме завршна сметка затоа што имаме потрошен буџет на транспарентен начин. 20 милиони евра се скратени од овој патен правец, а овде слушаме пратеници кои велат дека имаат победено таму, а знаеме како сте победиле дека Албанците од тие населени места  го поклонуваат земјиштето, експропријацијата се врши со 40 денари.  Со ова се докажува дискриминацијата и гетоизацијата на Албанците и го докажуваат апардхејдот на Албанците и се зема земјиштето и не се прашуваат овде, ги принудувате да ј а поклонат земјата. Зошто Албанците да ја поклонат својата земја кога се знае дека земјата е нешто свето. Со една милијарда Албанците го полнат секоја буџетот. Го слушнавме министерот Ставрески на Комисија  кој вели дека пливаат во пари, а од друга страна нема  пари за Албанците. Има за да остварат патишта од Демир Капија до Смилковци 240 милиони евра, а сега со кредит пат од 71 км. 360 милиони Милидиновци-Штип. Се работи за автопат, а ние од друга страна говориме за еден меѓународен граничен премин и за еден меѓународен патен правец кој треба да се поврзе со таа граница, се говори од Опае до Белановце. Тие кои се од тој предел, оваа госпоѓа не знае ниту Опае, ниту кој патен правец, ниту знае во каква состојба е, ако е меѓународен патен правец треба да се поврзе од автопатот до границата. 
Автопатот знае каде поминува и каде се наоѓа затоа што тој патен правец не е со регионален третман, туку локален. Локалните патишта не ги исполнуваат овие услови, а вие се фалите дека ги остварувате идеалите на Албанците. За кои идеали вие говорите. За идеали за да ги прогонувате Албанците, за да ги тепате Албанците, децата на Албанците секој ден по автобуси. Ова го гледаме секојдневно. Да доделувате дека наводно ја реформирате полицијата која ги гони, тепа и убива Албанците. Свежи ни се тие убиства на млади Албанци, народ и други. Говорите за реформирани судови со средства од Албанците кои имаат селективен пристап. И вчера и денес слушаме еден новинар бил затворен добил казна затвор од четири и пол години, за жалење е.  Еден милион се затвараат, се егзекутизирани, се во апархејд. Секојдневно се крадат со една милијарда годишно. Не се работи за една милијарда евра, а не им се враќа ни со 0,5%. Секојдневно се убиваат Албанци по улиците. Никој не дава сметка и отчет за тоа. Два пати имаше амнестија во 2002 и автентично толкување. Човекот требаше да се ослободи а тој извршуваше казна затвор и човекот кој е министер за правда кој се фаќа на дело во ноќен клуб со дрога, тој продолжува, а кога велиме дека вие не сте направиле ништо освен сте ја институционализирале корупцијата, арачот, крадењето и дискриминацијата на Албанците, ова се типични примери на овие трагични личности на Албанците кои велат дека ја имаат волјата на Албанците. Сите вие кои си го земате правото да го тепате кутриот Албанец пред се не само што сте дволични и не го штитите интересот на Албанците, туку им нанесувате големо предавство на Албанците. Овој народ бара поддршка и сака подадена рака од Владата која ќе ги оствари нивните барања. Ние секојдневно ги гледаме овие елементарни кршење на основните права од основни елементарни инфраструктурни права се до колективните права. Од друга страна говорите за еден процедурален акт и не може да се отвори граничниот премин Лојане - Миратовце овој технички проблем го гледаме секојдневно овде со употребата на албанскиот јазик колку сте кадарни да им овозможите на пратениците Албанци да говорат односно нивниот глас да се слуша до граѓаните на албански јазик. Секојдневно ги гледаме овие големи прекршувања и овде во Парламентот. Ни еден акт, ни еден амандман, ни еден пропис не се добива на албански јазик запечатен, ни еден документ на пратениците не е на албански јазик. Иста е ситуацијата и со граничниот премин, наводно дека сме ги оствариле овие права. Почитувани граѓани, не еден година, не десет години, не една минута, една секунда е многу да им се даде на оваа најантиалбанска формација, една потчинета формација, вазална формација со перформанси на големо национално предавство. Тие треба да се казнат и да испари од полициската сцена и треба да дадат отчет пред судовите пред внатрешните судови, пред реално реформираните судови во оваа држава за да се види на виделина кражбата, корупцијата, потчинувањето и на крајот предавството кон Албанскиот народ. 

Трајко Вељаноски: Благодарам. 

Господинот Мисини Хајрула има реплика, повелете.

Хајрула Мисини: Благодарам. 

Почитуван колега Орхан, јас навистина мислев ќе говорите малку повеќе за ратификацијата, меѓутоа јас во десетте минути не слушнав ниту збор, барем да го слушневме вашиот став дали ќе гласате за или не. Орхан ние разговаравме и на Комисијата за надворешни работи за ова прашање и таму кажав дека не е прва иницијатива што ја преземаме денес ратификацијата на оваа спогодба, не се говори за прв пат од Демократската унија за интеграција затворен овој граничен премин, за значајноста на отворањето. Реков имаше и претходно иницијативи, меѓутоа најбитно е што денес имаме нешто конкретно. И, 15 пати да се асвалтираше патот до сега ако немаше меѓугранична спогодба, меѓудржавна спогодба меѓу Косово и Македонија тој граничен премин немаше да се отвори. Сепак денес сме кај актот на гласање за ратификација на оваа спогодба, спогодба која што ја постигнале двете влади на двете земји. Имаме нешто конкретно Орхан. Имаме и отштета на граѓаните на кои што им се одзема земјиштето и ако тие изразиле готовност да го дадат земјиштето и без да им се исплати затоа што знаат дека тоа ќе биде за нив, ќе почне да функционира главната артерија што го поврзува регионот од тој дел и од косовска страна. А за тоа колку се намалува платата јас ќе бидам малку попрецизен од тебе. Јас неколку пати сум, кога се скратува патот се извинувам, значи 126 километри се сега за сега а се отворање на новиот граничен премин се намалува за 47 километри. Значи Куманово центар и Гнилање центар вкупно 47 километри. Јас само сакам да ве поканам заедно да гласаме и да дадеме можност да следат следните постапки до финалниот акт а тоа е отворањето на новиот граничен премин. Благодарам. 

Трајко Вељаноски: Благодарам. 

Господинот Ибраими Орхан има контра реплика, повелете.

Орхан Ибраими: Вие треба да им дадете отчет на Албанците а не јас.

Второ, Косово е нова држава. Со своите капацитети таа држава успеа да го асвалтира патниот правец до граница, а вие сте 12 години на власт и вие барате отчет од мене. Вие треба да дадете отчет за секое тепање, за секое антиалбанско скандирање. Пред една недела имавме гости од Кошаркарскиот клуб Приштина во нашиот град Куманово. Каде е полицијата тука. Скандалозни скандирања. Вака се пречекуваат нашите браќа. Стотица полицајци се принудуваат да ги бранат 100 навивачи. Ова е вашата перформанса. Каде е мајка Фериде, Хајрула те прашувам. Каде е? Кој ја казни? Случајот Сопот не е завршен. Се уште се молчи за тој случај.

Трајко Вељаноски: Благодарам. 

Господинот Величковски Ивон има реплика, повелете.

Ивон Величковски: Благодарам господине претседателе.

Дозволете почитувани колеги во поприлично празната сала да улетам во една работа која што мнозинството очиглено и не ја посакуваат. Замислете да се вмеша еден Македонец во препукување на партиите на Македонските Албанци. Е, тоа е проблемот и тука сакам да упатим барем една нова порака, ниту една партија во ниту една Влада во Република Македонија не смее да има позиција на подреденост туку позиција на остварување на својата програма. Јас ќе гласам за ратификацијата на овој договор од причина што сметам дека не е тоа само прашање на Македонските Албанци, тоа е прашање на потреба, ќе дозволите на потреба на земја без излез на море и на потреба од комуникација со своите соседи, ама соседи кој нема да ги признава така да кажам полутајно или соседи кои ќе ги признаат врз основа на принцип и почитување на Устав, а не врз основа на декларација па потоа Владата нешто како во отсуство на премиерот одлучила да признае друга влада. Јас сакам ова Собрание на начинот на кој што ќе ја води и својата дискусија и на која што ќе ги проектира и постапките на државните органи да создава промислена политика наместо да вметнува теми за раздор меѓу граѓаните на Република Македонија. И, да, господинот Ибраими со право го покренува и прашањето на сите луѓе кои што беа дел од Сопот. Со право го покренува прашањето на новинарот Кежаровски, ама нема да бидам како другите да речам за овие ми е повеќе криво, за овие ми е помалце криво, криво ми е за сите затоа што овој народ е изморен веќе. Сите луѓе два милиони ако толку ги има и ако немаме попис сите сме изморени од ова. Сакате да бидам најискрен, оваа илустрација што ја користеше со сликата која патот до пола е направен, а до пола не е, таа е нашата тажна реалност што мислиме дека ќе ги држиме да речеме дел од нашите граѓани во изолација ако не се направи ова. Не, што повеќе да има отворени премини и што послободно да циркулираат нашите стоки и нашите граѓани. Не сакам да влезам во замката да гледам само на страна како некој се препукуваат, туку сакам да влезам во предизвикот како и јас одговорно заедно со уште 122 овде да не придонесувам во можноста само да се разгорува меѓусебна нетрпеливост или нетрпеливост внатре на еден идентитет. Сакате да спречиме вазалство? Прво да го спречиме вазалството кон Владата на било кого и на секој граѓанин.

Сакате втора работа? Да ја спречиме влезот на нејзината приватност во нашите животи.

И, трето, секогаш ќе подржам и верувам дека нема овде некој што нема да поддржи отворање на македонските граници особено за пазарите каде што замислете за чудо имаме и суфицит. Ве молам не влегувајте и вие во замките на таквите препукувања. Благодарам. 

Трајко Вељаноски: Благодарам. 

Господинот Ибраими Орхан има контра реплика, повелете.

Орхан Ибраими: Дали знаеш зошто во Македонија има апархејд. Затоа што еден милион Албанци работат за еден друг народ и одвојуваат од својата уста со една милијарда евра затоа има апархејд. Работиме за друг народ и сто краци шпиуни, сто купуси, сто хулигани кои воопшто не се грижат за својот народ. Напротив, тие се инсталирани својот народ да го прогонуват преку државни механизми да спонзорираат егзодус, отвараат затвори, промовираат затвори, 99% од затворите се Албанци, а директорот е Македонец и ни еден службеник Албанец. Ова е нашата беда почитувани Албанци. Ни една секунда немојте да и опростите на оваа антиалбанска група на оваа парапартија која настојува наводно „да ги заштити Албанците“.

Трајко Вељаноски: Благодарам. 
Госпоѓа Ермира Мехмети барате процедурално, повелете.

Ермира Мехмети: Да, почитуван претседател сакам да реагирам процедурално и сакам да му се скрене внимание на колегата Орхан Ибраими затоа што реториката што тој ја користи од говорницата на Парламентот сепак не може да се скрие зад облеката на имунитетот. Значи сите сме граѓани, сите сме луѓе што претставуваме некого, сите се луѓе што имаат семејства и навредите и пцостите што вие ги упатувате од оваа говорница постојано ги имаат надминато нормите на доброто однесување, ги имаат надминато границите на доброто однесување и затоа барам малку повеќе етика како што беше вчера апелирано од една друга говорница малку повеќе етика и малку повеќе внимание за тоа што говориме. Вие немате ексклузивитет тука да утврдувате кои се предавници а кои не се предавници. Вие не сте тука за да кажете. Вие немате ексклузивитет за квалификување за да квалификувате почитуван Орхан Ибраими. Барам да се прекини овој стил на комуникација затоа што веќе дојдено до крајот и навистина нема смисла.

Трајко Вељаноски: Упатувам апел до сите колеги пратеници да внимаваат на реториката.

Господинот Шехаби Бехиџудин има реплика, повелете господине.

Бидејќи е исцрпена листата на пријавени за збор, констатирам дека претресот по Предлогот на законот е завршен.

Господинот Фазлиу Беким се откажа. Господинот Орхан Ибраими се откажа од репликата. Па добро, не довикувајте, внимавајте со зборовите сепак овде е собраниска сала.

Повелете господине Беким Фазлиу.

Беким Фазлиу: Моето процедурално е во однос на вас господине претседател на Парламентот. Не е прв пат претставници на ДУИ во неможност да се соочат со аргументи во дебата во собраниската сала секогаш се затскриваат зад процедуралното за да кажат нешто и вообичаено ја злоупотребуваат процедуралната забелешка навредувајќи ги колегите од ДПА.

Госпоѓа Ермира Мехмети се губи по шест месеци, Господ знае кај оди, потоа доаѓа тука 30 секунди излегува на говорница наводно прави нешто излегува по медиуми а всушност никогаш не видела за сходно да свика седница на Комитетот за односи меѓу етничките заедници. Токму да свика седница за прекршувањата што се прават на Албанците. Секој ден Албанците се тепани, секој ден Албанците се затворани и секој ден на Албанците им се изрекуваат огромни глоби. Како  еднаш не се стави на местото на овие семејства кои што страдаат од политиките на оваа Влада. Како еднаш не се стави на местото на мајка Фериде која што беше неправично осудена со четири години затвор и тука излегува и предава демагогија. Поголеми демагози од овие од ДУИ нема. Затоа ве молам немојте да и дозволите да злоупотреби процедурална забелешка. Десет дена дискутираме за ребалансот на буџетот. Ниту еден од нив не се јави. Тоа е потта, трудот и солзата на Албанците.

Трајко Вељаноски: Со оглед на тоа дека нема доволно пратеници, пауза до 15,05 часот. Благодарам. 

(По паузата)

Трајко Вељаноски: Продолжуваме со работа.

 Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Ги повикувам пратениците да влезат во салата за да прејдеме на гласање.

Колеги пратеници ве молам, ме известуваат дека има комисии ако успееме сега ако не да преминеме во 18,00 часот со гласањето, да се обидеме, ако за пет минути се соберат пратеници да почнеме со гласање, ако не да продолжиме после со гласање на другите точки во 18,00 часот.

Ги повикувам пратениците да влезат во салата за да прејдеме да гласаме, да се обидеме да се соберат.

Ги повикувам пратениците да влезат во салата за да прејдеме да гласаме.

Ве молам секој на своите места за да се изброиме, ве молам.

Молам службите да утврдат точен број на присутни пратеници во салата.

Очигледно дека не се сака да се гласа тоа е тоа, колеги пратеници и тие што се тука излегуваат.

Ги замолувам голегите пратеници да се собереме да гласаме па после нека продолжат комисиите, сепак не е коректно на сред расправа да се ... ако е така.

Колеги пратеници, навистина ве молам секој има право да одлучи како ќе гласа или нема да гласа, но да бидеме барем коректни да не се влегува и излегува не е коректно сепак. Слободно вие изразете ја желбата како што мислите но да се влегува и истовремено да се гледа дали стига бројката 62 па да се излегува мислам не е коректно, подобро воопшто да не се влегува.

Молам службите да утврдат точен број на присутни пратеници во салата. Имавме долга дискусија по овој закон и коректно е барем тие што дискутираа да бидат тука и да присуствуваат со гласање или позитивно или негативно.

Во салата има присутно 61 пратеник. Потребно е уште еден пратеник за да може да се гласа.

Предлогот на законот во целина го ставам на гласање.

Ве повикувам да гласаме.

Вкупно гласаа 60 пратеници. Од нив за предлогот гласаа сите 60, воздржани нема, против нема.

Констатирам дека Собранието го донесе Законот за ратификација на Спогодбата меѓу Владата на Република Македонија и Владата на Република Косово за отварање нов заеднички граничен премин наменет за меѓународен патен сообраќај меѓу двете земји Белановце - Станчиќ.

Повелете господине Величковски Ивон имате процедурално, повелете.

Ивон Величковски: Да претседателе имам процедурална забелешка и таа се однесува до вас, како што и сите можеа да видат во салава бевме  пријавени за процедурална интервенција и господинот Имер Алиу и јас. Интервенцијата ја побаравме пред да се склучи гласањето вие го спроведовте гласањето, а потоа ја дозволувате оваа интервенција. Во основа мојата забелешка е на оваа постапка која што ја направивте а нашата цел беше да овозможиме, барем мојата цел беше да овозможиме да се даде и доволно време пред да се пристапи кон гласањето и на сите пратеници кои исто така сакаа да гласаат и кои што забележавте и од сите страни присутни во оваа собраниска сала гласаа пратениците за овој закон.

Прво не е фер и самиот рековте дека овој закон имаше голема, обемна расправа и денеска практично го зафати претпладнето. 

Второ, истовремено се проектираат кога работат комисии од кои што пратениците се повикуваат само за гласање. Ако мислиме дека оваа институција може да функционира по закономерности онака како што пропишува деловникот на ВМРО-ДПМНЕ а не Деловникот на Собранието кажете, но во дадената ситуација имаше можност и имавте барање за процедурална интервенција со која сакаше да се даде од моја страна доволно време за пратениците кои учествуваат во комисиската расправа да можат да се вратат во салата. Натаму мислам дека создавате лоша атмосфера на овој начин. Имено беа отворени многу прашања меѓу пратениците овде и тоа се прашања кои што ќе се преселат повторно меѓу граѓаните. Ако сметате дека оневозможувајќи процедурална забелешка деловничка забелешка по дадениот случај, ако мислите на тој начин постигнувате нешто искрено речено јас мислам дека се лажете. Мислам дека колегите и од мнозинството и од опозицијата не чувствуваа потреба да гласаат против овој закон туку сакавме сите да дадеме придонес кон отворањето на уште еден граничен премин со соседна држава со која потсетувам имаме многу добра економска соработка и единствена земја со која имаме суфицит. Бидејќи моето време се уште не е истечено за мојата процедурална забелешка кон вас, јас истата ја обновувам и молам да биде повторено гласањето. Или, дококу сметате дека во дадената ситуација вие сте во право натаму вие ја носите одговорноста што спречивте пратеници да гласаат за законска материја која била на дневен ред на Собранието. Благодарам. 

Трајко Вељаноски: Благодарам. 

Колеги пратеници да бидеме искрено, десет инути чекаме да дојдат пратеници. Тогаш и господинот Игор Величковски не побара процедурално, туку откако се собраа 62 пратеника тогаш  бара процедурално на сред гласање. Што намера имал дали на тој начин да се оневозможи или да се овозможи гласањето сепак ценете вие. Мислам дека на секому му беше овозможено за 10 минути да може да дојде и да гласа ако сака, ако не сака тоа е негова желба.

Минуваме на точка 6 - Предлог на закон за ратификација на Договорот меѓу Владата на Република Македонија и Владата на Република Турција за основање и за активностите на културните центри - второ и трето читање.

Извештаите на Комисијата за надворешна политика како матично работно тело и на Законодавно правната комисија ви се доставени.

Комисијата за надворешна политика како матично работно тело и Законодавно правната комисија не поднесоа дополнет предлог на закон бидејќи на нивните седници не беа усвоени амандмани.

Ве молам колеги да го гласаме и овој закон да бидеме коректни да не бидеме селективни во гласање на законите.

Комисијата за надворешна политика како матично работно тело и Законодавно правна комисија не поднесоа дополнет предлог на закон бидејќи на нивните седници не беа усвоени амандмани што е услов за изготвување на дополнет предлог на закон.

Ги повикувам предлагачот и пратениците кои сакаат да говорат по предлогот на законот да се пријават за збор.

Благодарам. 

За збор се јави и има збор господинот Сарач Ердоган, повелете.

Ердоган Сарач: Почитувани граѓани на Република Македонија, во име на Движењето за националното единство на Турците како критична маса и совест на Турците во Македонија и во свое лично име како претседател и пратеник во оваа политичка партија, го поздравувам и изразувам големо задоволство од потпишувањето на овој договор и Владата на Република Македонија и Владата на Република Турција за основање и активностите на културните центри склучени на 21 декември 2012 година во Истанбул. За потсетување Република Турција во безброј наврати докажа и со потпишување на овој договор потврдува дека и понатаму е искрен пријател на Република Македонија. Само да ве потсетам дека Република Турција прва ја призна Република Македонија под нејзино уставно име и прва ги подигна дипломатските односи на ниво амбасади отворајќи прва амбасада на една странска земја во Република Македонија. Кога имавме блокада на границите Турција безрезервно помагаше во надминување на кризата со помош од секаква природа и економски се разбира и политички. Тоа го правеше и од причина што во Македонија живеат и свои сонародници. Особено во полето на одбраната со значајни донации и обука на старешините допринесуваше да ги спомнеме НАТО стандардите каде што и тежнееме. Се разбира можам да набројам безброј примери на искрена поддршка и помош како на домашен, така и на меѓународен план, но не сакам да должам сакам искрено и добронамерно да се осврнам на неколку начела од постигнатиот договор. 

Знам дека некому нема да одговара,  меѓутоа во Куранот има еден ајат, така викаме дека и без разлика ние дали тоа од се срце го сакаме или не го сакаме, ако Господ знае нека знаат и луѓето. 

Во Предлог законот член 1 се вели дека овој Договор меѓу Владата на Република Македонија и Република Турција е потпишан на 21 декември 2012 во Истанбул, а се нуди да се ратификува после скоро една година во Собранието на Република Македонија. За докажана пријателска земја како што е Турција сметам дека овие рокови треба да бидат пократки и вакви договори треба што порано да влезат во сила. Инаку, имам информации дека на одобрување на Парламентот на Турција е испратен ваквиот договор од 17 април 2013 година. Поради долгиот распуст, се разбира дека не е дојден до дневен ред, меѓутоа мислам дека најбрзо ќе се реализира. Овој договор пред се, се потпишува и поради зацврстување на пријателството со желба да се придонесе кон натамошно разбирање и приближување меѓу македонскиот и турскиот народ. Во член 6 став “под слово ге“ вели, информирање и подучување на јавноста на земјата домаќин за земјата, културата, историјата, историското наследство, културното наследство, културните карактеристики и јазикот на земјата испраќач. Е сега, нормално како Турчин што живее во Република Македонија и ја чувствувам Македонија како своја држава и татковина, се прашувам: Прво, културно информативниот центар на Република Македонија во Турција како ќе објасни врз основа на овој член на Договорот дека на објектите како што се Саат кулите во Битола и Прилеп се поставуваат идеолошки симболи, крстови и се нарушува карактерот и функцијата на културниот објект токму изграден од турска страна. А изградбата е изградена со намера да покаже време на сите граѓани без разлика на која нација и вера припаѓаат.

Второ, зошто е се обновува прилепската џамија која настрада од идеолошки причини. Вам ви е познато дека ова ремек  дело од тоа време никако не се обновува без разлика во каква средина се наоѓа. 

Трето, зошто џамијата во Битола, манастир е автомеханичарска работилница. Зошто џамија во Прилеп се користи како дел од фабрика за чевли, или зошто џамија во Струмица е магацин, или зошто џамијата во Битола манастир по наше е музеј и не служи на функцијата за што е изградена. И се разбира имам доста други прашања, еве на пример зошто под темелите на значајни културни објекти споменици од тој период, за жал, се бараат темели на цркви. Јас жалам, но знам дека сигурно одговорите на овие прашања не можат така лесно да се кажат на пријателска земја. Културното богатство од тој период мора да има апсолутна државна заштита затоа што тоа богатство денеска заедничко богатство на сите што живееме во оваа држава. Само со почит спрема културно историско наследство е можно разбирање и почитување на денешните културни вредности. 

Јас сум убеден дека оваа Влада или идните влади доколку имаат разбирање во однос на богатото културно наследство толку ќе бидат повеќе ценети и почитувани. Колку повеќе има дволични однесувања, толку е сигурно дека од искрените пријатели не ќе може да очекува ништо посебно и засебно. 

Исто така имам една дилема која дилема е најотворено сакам да го изнесам овде врз основа на моите искуства од минатото. Имено овој културно информативен центар на Република Македонија во Истанбул треба да биде државна институција, а не како филијала или испостава  на ВМРО-ДПМНЕ. Ве потсетувам дека Генералниот конзулат на Република Македонија за жал, за време на изборите 2011 година вака се однесуваше, со службени коли на Генералниот конзулат се носеа гласачи и се разбира со молба да заокружат број 5. И таму се доби 85 гласа, меѓутоа пратеникот до ден денеска ниту еден збор нема спомнато за овие гласачи еве 2,5 години. Се надевам дека имам и доста други причини зашто тоа го кажувам, исто така длабоко верувам дека овој културно информативен центар нема да има вработени лица кои ќе бидат во мисија да ги откријат Македонците муслимани во Турција. Тоа во минатото се правеше на големо, преку посебни фондови, сега сметам дека навистина е недозволено власта да злоупотреби една ваква институција на една пријателска земја. Оттука се надевам дека овој културно информативен центар ќе служи за цели кој е потпишан по договорот за развивање на пријателски односи меѓу две пријателски држави и се разбира на начин кои во историјата е познат  дека навистина така сме се однесувале.

И на крајот имаме една техничка грешка приметив во договорот во членот 12 каде што вие велите дека културниот информативен центар во Истанбул ќе биде на адресата, стои Ѓумуш Уљу нема такво нешто, ја гледав оригинал верзијата на турски и англиски се разбира дека е точно Ѓумуш Сују и мислам дека од технички причини треба ова да се исправи. На крајот се надевам дека нема погрешно  да ме разберете, искрено ќе бидам разбран, уште еден пат повторувам го поздравувам и го подржувам потпишувањето на овој договор поради тоа позитивно ќе гласам. Благодарам. 

Трајко Вељаноски: Благодарам.

Господинот Шехаби Бехиџудин има збор, повелете.

Бехиџудин Шехаби: Благодарам. 

Почитувани пратеници, Предлог законот за Ратификација на Договорот меѓу Владата на Република Македонија и Владата на Република Турција за основање на културните центри кој што предлог како што се гледа денес е точна на дневниот ред претставува чекор напред во зајакнување на односите кои што се и така добри меѓу двете земји и овие односи се посебно добри во областа на културата, посебно во областа за заштита на културното наследство. Мислам дека исто така и во воведот на овој договор се истакнува токму ова за што ние денес и говориме. Потпишувањето на овој Договор е резултат на постојаната повеќегодишна активност на двете Влади, односно на Министерствата за култура на Република Турција и Република Македонија во однос на заштита на културното наследство и организација на разни манифестации кои што беа придружени паралелно и со барањето на турската страна за отворање на културни центри посебно за Куршумли Ан за добивање на локацијата на Куршумли Ан за користење за оваа намена, односно за функционирање на Турскиот културен центар. Со посебно задоволство денес ќе го споменам и нашиот ангажман како партија како ДУИ. Во оваа насока се сеќавам на интезивните контакти со турската страна во првиот мандат во владината коалиција меѓу ДУИ и ВМРО-ДПМНЕ, кога се актуелизираше предлогот за Куршумли Ан и првите контакти со експертите односно овластените установи за заштита на спомениците на културата со експертските делегации од Република Турција. Тогаш јас бев директор на Националниот центар за конзервација на културното наследство и осеќам посебно задоволство што овие контакти в родија со плод и пред нас имаме Договор кој што денес се ратификува. Со овој Договор се овозможува реставрација, конзервација и адаптација на Куршумли Ан во еден повеќедимензионален центар и во мултидимензионален или мултимедијален културен центар за што и се чувствуваше голема потреба. Само конзервиран и адаптиран овој споменик од 16 век може да функционира како центар, може да функционира како институција. Предлог законот или пак Договорот има неколку недостатоци, ситни, и ова мора да се признае. Сепак договорот е изготвен на доста професионален начин, сите аспекти до поединости за функционирање на култруните центри се земени предвид, посебно е земена предвид спецификата на нашата држава, промоцијата на разбирањето меѓу двете страни членот 6 став б и член 34 став за организација на курсеви за учење на македонскиот јазик, за учење на турскиот јазик и за учење на албанскиот јазик, тоа говори доста за сенсот или чувството на двете страни, за реалноста во Македонија. Сметам дека меѓусебното основање на културните центри во голема мера ќе придонесе за афирмација на културните вредности преку организирање на разни конференции, концерти, изложби, проектирање на филмови, како и други настани. Правото на користење на Куршумли Ан е навистина еден потез кој што треба да се поздрави и треба можеби да претставува императив и за другите споменици кои што се од исклучително значење. Преку оваа методологија ние во голема мера ќе придонесеме и за одржувањето и реставрацијата на спомениците на овој период. Ова всушност е и можно и е овозможено преку направените измени во Законот за културно наследство кое што ние тука во Парламентот пред неколку месеци и го донесовме, со желба културниот центар во Скопје кој што ќе го носи името на познатиот средновековен турски поет мистикот, хуманистот и големиот Дервиш Јунуз Емре да придонесе во понатамошна афирмација на народите кои што живеат во Македонија и со турскиот народ во Турција. Јас со овие желби ве информирам дека пратеничката група на ДУИ ќе гласа за овој Предлог закон.

Трајко Вељаноски: Благодарам. 

Господинот Ердоган Сарач има реплика, повелете.

Ердоган Сарач: Благодарам.

Не сакам да бидам погрешно разбран, господинот Бехиџудин Шехаби ми е пријател преку 25 години и добро се познаваат, но не се согласувам со констатацијата дека и партијата ДУИ води голема грижа за историските споменици од тој период. Не е точно, затоа што тој самиот учествувал во промената на Скопската чаршија да биде плоштад на Скендер Бег и на многу други иницијативи што поминуваат овде низ Собранието на Република Македонија, а што имаат негативна конотација во историјата на Република Македонија. Од тие причини сметам дека и оваа политичка партија Албанците треба да бидат малку поискрени спрема Турците во  земјава. Инаку користењето, личните пријателски односи во Република Турција за вакви сфери не секогаш може да дава резултати. Од тие причини јас искрено како Турчин што живее во Република Македонија без разлика на околностите и кој со кого владее ќе настојувам овие релации да се симнат на вистинско ниво, на ниво што навистина заслужуваат граѓаните особено браќата од иста конфесија. Од тие причини не можам да се согласам со констатацијата дека ДУИ води голема грижа со овие работи, затоа што за време на владеењето на ДУИ многу историски споменици од Турско-османлискиот период настрадаа. Но ниедна реакција нема. Тој исто така долго време работеше во Исламската верска заедница каде што беше и надлежен, имаше директна функција за обезбедување на функцијата на ваквите споменици, се разбира, јас не паметам дека има направено нешто големо. Само доволно е да ја споменам џамијата во Охрид на кој начин преку Паскал Кузман се поништи, се уништи миработ што имаше големо историско и културно значение. Еден камен не остана за историјата, зошто е променет мостот, зошто не личи на оригиналот мостот во Скопје, Камениот мост, зошто има обиди да се промени името и зошто паралелно се прават мостови за да се деградира едноставно вредноста на еден ваков историски културен спомен. Од тие причини, без разлика на нашите пријателски односи, овие релации ќе останат така како што од мене бара колективната свест. Значи, колективните потреби, колективните права и слободи мене ми наложуваат и секогаш ќе бидат таков да зборувам она што мислам дека навистина ги тангира Турците во земјата. Благодарам.

Трајко Вељаноски: Благодарам. 

Господинот Шехаби Бехиџудин има контра реплика.

Беџихудин Шехаби: Благодарам претседателе.

Ваше право е почитуван Ердоган, неоспорно ваше право е да мислите и да констатирате на тој начин, меѓутоа, фактите говорат нешто друго. Потоа, вие треба да знаете дека спомениците од Османлискиот период не се ексклузивитет само на Турците во Македонија. Треба да знаете дека Албанците во Македонија дале придонес, голем придонес за основање, за оформување и градење на објектите во тие пет века, исто како што дале придонес и за спомениците од византискиот период, да не говорам и за античкиот и претходно. И затоа не е есклузивитет само ваш да излезете со констатација дека не сме придонеле за спомениците. Само во текот на периодот додека без јас директор во установата за заштита на спомениците се третирани преку 22 споменици од османлискиот период и реставрирани се, тоа се факти. 

Трајко Вељаноски: Процедурално, господинот Фазлиу Беким, повелете.

Беким Фазлиу: Продолжуваме со нашиот протест поради непочитување на албанскиот јазик и дискриминација на пратениците Албанци од страна на ова Собрание  кога се работи за дискусии на пратениците Албанци, пратеничката група на Демократската партија на Албанците протестира и во знак на протест бараме пауза во рок од еден час.

Трајко Вељаноски: Благодарам. 
Продолжуваме во 16,55 минути.
(По паузата)

Трајко Вељаноски: Продолжуваме со работа.

Следен за збор и има збор господинот Хасипи Кенан, повелете.

Кенан Хасипи: Почитуван господин претседателе, почитувани претставници на Владата, дами и господа пратеници,
Би сакал на самиот почеток да го поздравам Договорот помеѓу Владата на Република Македонија и Владата на Република Турција за основање и активностите на културните центри склучен за дивно чудо на 21 декември, баш кога е денот за образованието на Турците во Република Македонија, некоја случајна коинциденција, а верувам дека овој Договор денеска ќе биде ратификуван од страна на македонското Собрание. Воедно користам прилика да потсетам дека договорите од ваков тип обично се потпишуваат меѓу земји кои негуваат искрени и пријателски односи и дека расправата по вакви прашања треба да биде во согласност со добрата волја и позитивниот пристап на архитектите на овој договор чија единствена цел е продлабочување на пријателските односи меѓу двете земји. Гледано низ таква диоптрија Договорот има особено значење, дотолку повеќе што дополнително ќе ги зајакне и онака добрите пријателски односи меѓу двете земји, ќе ја унапреди соработката меѓу двете земји на културен план и ќе овозможи информирање и подучување на јавноста за историјата, културното наследство, културните карактеристики и јазикот на двете земји. Договорот за отворање на културните центри на двете земји се подготвуваше подолг период и ме радува фактот што Република Македонија покажа сенс за значајот што го придава турската страна на Куршумли Ан како значаен културно историски споменик од османлискиот период и прифати турскиот културен центар да биде сместен токму во овој објект. Исто така, ме радува фактот што по подолги преговори се најде решение и за лапидариумот на Куршумли Ан со што на задоволство на двете страни се надминаа и последните пречки во дизајнирањето на овој Договор. Се разбира дека респектот на Република Турција кон Република Македонија покажан и докажан бројно пати досега резултираше со доделувањето на станбената зграда Сејран кој еминентниот пат Гурсјуи во прекрасната област Беуглу во Истанбул во кој ќе биде сместен македонскиот културен центар. Договорот ги регулира речиси сите прашања од оваа сВера, од преуредувањето на културните центри, нивната имплементација и реставрација, па се до прашањата околу вработувањето на персоналот на културните центри, активностите на културните центри вклучително и приходите и даночните ослободувања на културните центри. Овој Договор, почитувани пратеници, е континуитет на и онака добрите односи на двете земји засновани на стратегијата на зајакнување на билатералните односи меѓу Република Македонија и Република Турција потпишана во 2008 година. Би било излишно да потсетам дека односите меѓу двете земји се карактеризираат со дух на традиционално пријателство, меѓусебно разбирање, толеранција и активна соработка, но се разбира со натамошни можности за нивно продлабочување по повеќе сфери од општествено живеење, вклучително и овој Договор кој што се однесува на културна свера.

Би сакал да напоменам дека меѓу двете земји се потпишани педесетина договори за соработка речиси во сите свери на општественото живеење, почнувајќи од одбраната, внатрешните работи, правдата, здравството, животната средина и просторното планирање, трудот и социјалната политика, меѓународниот сообраќај, особено воздушниот, образованието, вклучително и соработката меѓу академиите на науки и уметности на двете земји, и така натаму, и така натаму.

Би сакал да истакнам дека во областа на културата има интензивна и разновидна соработка. Во тој контекст треба да се спомне потпишувањето на Меморандумот за конзервација и реконструкција на некои споменици од османлискиот период во Република Македонија како што е Мустафа Пашината Џамија, Куршумли Ан, некои објекти во Тетово, Битола и други. 

Во врска со ова вредно е да се спомене дека изградбата на спомен куќата на родителите на Мустафа Ќемал Ата Турк во Коџаѓиг  што е во финална фаза. Би сакал да напоменам дека на барањето на Министерството за култура на Република Македонија за изработка на саркофаг, на копијата на саркофагот на Александар Македонски, Министерството за култура на Република Турција даде позитивен одговор. Наскоро се очекува на локацијата, спроти Железничката станица во Скопје да започне изградбата на националната установа Турски театар. Се на се, се работи за извонредни односи меѓу двете земји кои не се оптоварени со ниту едно отворено политичко прашање. Се разбира дека со тек на време ваквите односи ќе се продлабочуваат и ќе се најдат одговори и на некои прашања кои овде беа спомнати, зошто заштитата на националниот идентитет и културното наследство на било кој народ и од било кој период е цивилизациски чин и богатство на секоја земја поединечно. Длабоко сум убеден дека со профункционирањето на овие културни центри ќе се најдат решенија и за прашања кои во даден момент изгледале нерешливи или во најмала рака, предизвикувале реакции кои не се во духот на добрите односи меѓу две пријателски земји како што се Република Македонија и Република Турција. Токму од тие причини, не гледам никаква причина ваквиот Договор да служи како повод за отворање на некои спорни прашања. Баш напротив, поздравувањето на ваквите договори, нивната практична имплементација ќе послужи како плодна почва во решавањето на одредени прашања кои во даден момент изгледале нерешливи или барем тешко премостливи. Тоа е мое политичко кредо кое длабоко сум убеден, долгорочно ќе биде од полза на двете земји, на Република Македонија во која сум роден, живеам, живееле и моите предци и која е и моја татковина и Република Турција која во поширока смисла на зборот ми е матична земја. Уверен сум дека со ратификацијата на овој Договор уште повеќе ќе се интензивира соработката на културен план, а посебно промоцијата на историјата, културното наследство, јазикот и културните карактеристики на двете земји. Токму од тие причини, ја поздравувам ратификацијата на овој Договор и верувам дека по извршените градежни и реставрациски работи многу бргу ќе профункционираат двата културни центри, Македонскиот културен центар во Истанбул и се разбира, Турскиот културен центар во Куршумли Ан во Скопје. Благодарам.

Трајко Вељаноски: Благодарам.

Бидејќи е исцрпена листата на пријавени за збор, констатирам дека претресот по предлогот на законот за завршен.

Со оглед на тоа што не е поднесен дополнет предлог на закон на кој може да се поднесуваат амандмани за седницата на Собранието, преминуваме на одлучување по Предлогот на законот во целина.

Ги повикувам пратениците да влезат во салата за да прејдеме на гласање.

Мислам дека во салата има 62 пратеници, може полноважно да се гласа.

Предлогот на законот во целина го ставам на гласање.

Ве повикувам да гласаме.

Вкупно гласаа 62 пратеници. Сите 62 пратеници за, нема воздржани, нема против.

Констатирам дека Собранието го донесе Законот за ратификација на Договорот меѓу Владата на Република Македонија и Владата на Република Турција за основа и за активностите на културните центри.

Колеги пратеници, бидејќи имам барање, неопходно било што побрзо да се донесе еден закон, тоа е измена и дополнување на Законот за шумите, кој што е по скратена постапка, точка 28, а со оглед на тоа дека не можеме до 18,00 часот да стигнеме со таа точка, затоа предлагам, согласно Деловникот да се гледа прво точката 28.

Предлогот го ставам на гласање.

Ве повикувам да гласаме.

По предлогот вкупно гласаа 58 пратеници. Сите 58 пратеници за, нема воздржани, нема против.

Има повеќе од 62 пратеници, полноважно е гласањето.

Минуваме на точката 28 - Предлог на закон за изменување и дополнување на Законот за шумите, по скратена постапка - второ и трето читање, поднесен од пратениците Силвана Бонева, Неџати Јакупи, Реџаил Исмаили, Ромео Тренов, Антонијо Милошоски, Илија Димовски, Илија Китаноски, Лилјана Затуроска, Ане Лашкоска, Весна Пемова, Славе Гошев, Александар Спасеновски, Иван Стоиљковиќ, Кенан Хасипи, Косана Мазнева, Трајчо Димков, Јордан Пачков, Лилјана Кузмановска, Димитар Стевананџија, Надица Танчева Тулиева, Светлана Јакимовска, Павле Трајанов, Миле Пачемски, Светлана Карапетрова, Малиша Станковиќ, Владанка Авировиќ, Сузана Салиу, Хајрие Мисими, Вјолца Мехмети Нуредини, Јулиета Марку, Хајрула Мисини, Бехиџудин Шехаби, Дешира Имери, Недим Рамизи, Бети Кузмановска, Васко Пашовски, Нада Ципушева, Михајло Џолонга, Цена Матевска Дуза, Елена Павлова, Милорад Додевски, Павле Саздов, Тони Трајановски, Марија Рашковска, Христина Рунчева, Сузана Анова, Васко Мицевски, Диме Маџовски, Васил Пишев, Драган Цуклев, Панче Дамески и Владимир Ѓорчев, Нада Станческа, Ѓорѓи Коџабашиев и Авдија Пепиќ.
Дополнетиот предлог на Комисијата за земјоделство, шумарство и водостопанство, како матично работно тело и Законодавно правната комисија ви е доставен.

Отворам општ претрес и претрес по членот 7 на дополнетиот предлог.

Ги повикувам предлагачот и пратениците кои сакаат да говорат по општиот претрес и по претрес по членот 7 на дополнетиот предлог на закон да се пријават за збор.

Благодарам.

За збор се јави и има збор госопдинот Тренов Ромео, повелете.

Ромео Тренов: Благодарам.

Почитуван претседателе, почитувани колеги пратеници, јас ќе бидам многу краток бидејќи на Комисијата за земјоделие имавме плодна расправа, само ќе ја кажам суштината на овој закон, на овој Предлог закон, која се содржи во член 3 со која се менува ставот 2 од членот 66 и член со кој се дозволува да се врши сеча на државно нискостеблена шума за физички лица кои што се со постојано место на живеење во рурални подрачја. Се разбира, законот е од мал обем, има седум членови и во членот 4 понатаму се уредува начинот на транспортот на дрвата и дрвните сортименти. Сите други членови се направени со цел да се усогласи законот со членот 3 од овој Предлог закон, така што, мислам дека понатамошната расправа само би ни одзела време. Јас сакам во оваа прилика да се заблагодарам на сите пратеници и од ВМРО-ДПМНЕ и од Демократската унија за интеграции, и од СДСМ, што го поддржаа овој Предлог закон и што на денешната Комисија за земјоделие го поддржаа и амандманот на колегите Малиша Станковиќ и Реџаил Исмаили, наместо како што стоеше во првичната верзија во законот, законот да почне да важи од осмиот ден од излегување во “Службен весник“, да почне да важи веднаш од денот кога ќе излезе во “Службен весник“. Така што, уште еднаш би сакал да се заблагодарам на сите пратенички групи и за тоа што ја поддржаа постапката, односно ја поддржаа и гласаа во Собранието овој закон да оди во скратена постапка и што го поддржаа Предлог на законот во целост. Ви благодарам.

Трајко Вељаноски: Благодарам. Госпоѓа Бендевска Весна има реплика, повелете.

Весна Бендевска: Немам реплика, туку имам барање за процедурална забелешка.

Трајко Вељаноски: Процедурално, повелете.

Весна Бендевска: Значи, продолжува и стилот и начинот со кој се водат овие седници спротивно на било која форма во дух на политички договор. Нашите пратеници кои дебатираа по однос на предложените измени на Законот за шуми ја изразија јасната поддршка околу овие измени, и тука нема проблем, ниту дилема.

Проблемот настанува кога во вакви работни денови, Вие спротивно на сите норми на договор предлагате и сами си гласате измени во Дневниот ред. 

И заради тоа, и заради ваква реакција повторно сакам да нагласам, овој закон ќе биде донесен со општ консензус и пратеничката група на СДСМ ќе даде поддршка. Но, во име на протест кон вас и начинот на кој ја водите седницата барам час време пауза.

Трајко Вељаноски: Добро, колеги пратеници, во ред е, тоа можат. Вчера четири часа побараа пауза, денеска не се воздржаа, еден час пауза. Јас инаку го предложив тоа затоа што имаше консензус измеѓу пратениците од власта и опозицијата да се изгласа денеска законот за шуми кој што е многу битен за граѓаните на Република Македонија во овој временски период.

Саат време пауза, продолжуваме во 18,15 часот и продолжуваме после 18,00 часот со расправа по оваа седница.

Благодарам.

(По паузата)

Трајко Вељаноски: Продолжуваме со работа. 

Следен пријавен за збор и има збор господинот Марачков Саве, повелете. 

Саве Марачков: Почитувани граѓани, почитувани колеги пратеници, сакам да потенцирам кога на самиот почеток накриво ќе се постават работите, многу е тешко после тоа истите да се исправат. А, особено пак многу е тешко кога самата Влада на ВМРО ДПМНЕ предлага решенија кои не се случуваат со реалноста во која живееме. Така да секогаш како и денес, како што и тоа што се случува во Собранието, откако Владата ќе погреши, тука се пратениците од владеачкото мнозинство да ги вадат жешките костени со голи раце. Денес при расправа во матичната комисија, конструктивно се дебатираше по овие измени во Законот за шумите. Денес и самите пратеници од владеачкото мнозинство признаа, дека пред само три месеци, кога ги изгласаа измените на Законот за шуми направија страшна грешка, да сето тоа одрази по никој друг, туку по самиот грб на граѓаните, особено од населените места во руралните подрачја. Така да овие граѓани за жал мора да констатираме дека останаа без можност да си обезбедат огревни дрва за претстојната грејна сезона. Тоа право Владата на ВМРО ДПМНЕ им го ускрати, им го унапреди пред само три месеци, кога овде во собраниската процедура ги донесе измените на членот 66 од ставот 2 од Законот за шуми, каде што ставот 2 гласаше дека дозволена е сеча во државна нискостерилна шума само за физички лица кои што се со постојано место на живеење во руралните подрачја, кои се наоѓаат во границите на шумскмо-стопанската единица заради обезбедување на сопствени потреби. 

Со која цел, краткорочна или долгорочна се изгласа ваквото решение и тоа на сред година, без да се земе во обзир дека се пореметуваат годишните планови, или годишниот план и финансовиот план на Јавното претпријатие македонски шуми и со која умисла од страната на Владата направи поделба меѓу граѓаните од населените места во руралните подрачја и тоа да едни граѓаните од едно населено место, можеа да си обезбедат огревни дрвја за претстојната сезона, додека други граѓани тоа право да го немаат. Мислам дека и до пратениците од владеачкото мнозинство со контактите кои ги направија самите граѓани при реакцијата за ваквата состојба ја увидела реалната слика во кои се наоѓаат граѓаните во руралните подрачја. А, тоа дека тие се во тешка економска состојба, дека претежно емјоделци се кои немаат добиено субвенции и дека претежно едвај ги подмируваат јавните трошоци, месечни итн. 

Мислам дека предложеното решение, измените на Законот од пратнеиците на владеачкото мнозинство е поправање за жал на поправлива грешка, морам да констатирам дека на терен на местата кои ќе бидат одредени за извршување на сеча на физичките лица за обезбедување со огревно дрво во државните шуми, мислам дека не се или пак делумно се изградени пристапните патишта, односно дотурните патишта. Така да исполнување на тие услови да обезбедат огревно дрво, на големо ќе зависат и од самите временски услови. И повторно ќе потенцирам дека кога криво  ќе се постават самите работи, кога не се изместуваат од нормалата, тешко се поправаат. Како пратеници од опозицијата секојпат сме ги одржувале законите кои се од директен бенефит за граѓаните на Република Македонија. Мислевме и мислам, дека ова решение и другите измени кои се содржани во овие измените на Законот за шумите, уште подобро ќе беа уредени и ќе беа донесени со консензус само ако беше порано побарано тоа од нас. 

Затоа уште еднаш ќе потенцирам, ќе го поддржиме ова законско решение и се надевам дека граѓаните од населените места во руралните подрачја, во цела Република Македонија  навреме ќе се обезбедат со огревно дрво за претстојната сезона. Благодарам. 

Трајко Вељаноски: Благодарам. 

Госпоѓа Поповска Лилјана има реплика, повелете. 

Лилјана Поповска: Благодарам почитуван претседателе, 

Почитуван колега јас ги прифаќам вашите аргументи и аргументите на предлагачите на овој закон, навистина е голем проблем за индивидуалните граѓани кои што имаат потреба од огрев, треба да имаат можност да се снабдат со него. Меѓутоа, од друга страна пак, мислам дека само оваа мерка во моментов донесена, без некои дополнителни мерки со кои што ќе се пополнат пропустите во целиот систем за заштита на шумите, може да се овозможи дополнителна  злоупотреба на дивите сечачи. 

Можеби грешам, но во моментов така размислувам и поради тоа ќе ми дозволите јас ќе бидам воздржана. Благодарам. 

Трајко Вељаноски: Благодарам и јас. 

Бидејќи е исцрпена листата на пријавени за збор, констатирам дека општиот претрес и претресот по членот 7 на Дополнетиот предлог на закон е завршен. 

Врз основа на член 156 став 2 од Деловникот на Собранието, за седницата на Собранието не се поднесени амандмани на Дополнетиот предлог на закон, поради тоа што Собранието не усвои ниту еден амандман од Дополнетиот предлог врз основа на член 162 од Деловникот на Собранието, преминуваме на гласање по Предлогот на закон во целина. 

Предлогот на закон во целина го ставам на гласање. 

Ве повикувам да гласаме. 

Благодарам. 

Вкупно гласаа 65 пратеници, од нив за Предлогот на закон гласаа 64, воздржан 1, против нема. 

Констатирам дека Собранието го донесе Законот за изменување и дополнување на Законот за шумите. 

Колеги пратеници, дозволете ми од мое и ваше има на сите граѓани на Република Македонија, да им го честитам утрешниот државен празник 23 Октомври, Ден на Македонската револуционерна борба. 

Тука ја прекинувам седницата. 

Во понеделник во 11,00 часот, почнуваме со 72-ра седница, по завршувањето на 72-та седница, продолжуваме со 74-та седница. 

Благодарам. 

(Седницата прекина со работа во 18,24 часот)
PAGE  
74-1/30.-


